Mak

Nogkiarien Huvo yame
Mak rimirai

Nogkiarien kwakwo ye nokwakwa e Mak

?Pa rimirai nekwakwo e? Keinein mo pa nhagin rimirai nokwakwo e-
namehus kupan kape nimohuak kimnhani ms Jon Mak rimirai nokwoakwo e. In,
poh nien ma yermams twelef kirik kape Yesu Kristo. Marig kamni kims in fren
huvs kirik kape Pita yame iriu kiraven ikin mine fam. Ol Wok ramni ms in apa
kupan, Mak rimnor wok iriu Pol, kini ai, miven mor wok iriu Banabas.

?Rimirai ramvon kimi pa? Kamni kims Mak rimnamars apa Rom ye nipig
rimirai nokwokwa e. Kini tukms ror in rimnamars iriu Pita, kwasig ikin kishopni
Pita. Mak rimirai nokwokwo e rivon kimi nomohuak mins apa Rom mine yama
mine pah nien ma kwanaraus kaps noms Isrel. Kitawo kharkun me ramven kimi
namo pah nien ma namo Isrel meinai Mak ramhoprai niprai norien mina kape
namo Isrel, kini mirai nogkiarien tiksin ye nogkiarien e kamni kima Arameak,
yame nama Isrel kwonharkun ta. Marig Mak rukreikin nogkiarien mins a riven
ye nogkiarien kape namo Gris, yame nomo Rom kimnhani.

?Narayen rimnhawor pan iran mine ye nipig rimirai? Ye nipig Mak rimirai
nokwokws e, noma Rom kimisarmaru ye tans ehus yame rarkurao ye tahik e
kamni kima Mediterenian. Kaparia nagkiarien kirikiana amao, kini kasars ye
namorinuyen. Ror pan, rimar ama tuk nini-arhavyen nagkiarien kirik ritarhav
mivon ikin mino fam. Ye nipig a, Novsaoyen Huve kape Yesu Kristo rimnaiyu
aihuaa ams ye tans pisin pisin mins ye swatuk mina apa Rom.

?Rimirai nokwakwa e tuk naha? Mak rorkeikei mo tukrini-arhav atuatuk
navsaoyen fam kape Yesu, mo in pa, kini rimnor naha, kini mamhajoun naha.
Tukms ror in rorkeikei mo tukrivohsi-hakts narigien kape nomshuak mins apa
Rom, meinai narmams khapsaah kimisor ahas pan kimi aris. Mak rimnavsao pik
kin nipig auton yamo mine tukripiue tuk narmamso kape Yesu. Kini mini-arhav
norien kape Yesu mo In min rimnamars ye nipig sauton mina.

Jon Baptaes ramoamir ye tipavsik mamnisarhav nagkiarien
(Mat 3:1-12; Luk 3:1-18; Jon 1:19-28)

1In e Nogkiarien Huvo kape Yesu Kristo, Ji Kughen. 2Profet kupon
kirik kape Kughen, nhagin e Aesea, rimnovsao kin mini-oarhav mo,
“Kughen rimp,
“ “Yakamher-pre kin yermamo kirik tuk navsaoyen kin kafak
noagkiarien.
In tukror apnopens ye swatuk kafam.’® (Mal 3:1)
3 ‘Yermams kirik ramok-rapomh ye tipavsik, mamni mo,
“Taksor apnapens ye swatuk kape Kughen, yame in Yermaru
kapotawa.”’” (Aes 40:3)
4Kini ai kwon kirik, nhagin e Jon, rimaus ye tipoavsik, kini mor baptaes
ye narmams mo tukror nimtotien mo kwosarar ye norigien kaporis tuk
tovhago has, kini mima, “Taksarar ye narigien kapomis, misarakikin
tovhago hah, kini misor baptaes.”® 5Kini ai narmams fam ye yerkwanu a
Judia mine Jerusalem khavon misom in. Mamhani-arhav-pan tavhago has
kaporia. Kini Jon ror baptaes iraris ye nu apa Jodan. 6 Jon ripsh nivohsi-
ponien neipan huva kirik. Kafan kot kimnor kin tiki narmiragh kirik,
kamni kimo kamel. Kini kafan katout kimnor kin tiki kau.¢ Kini nan
noaviginien kovraiyuk asma mine sukapak.¢ 7Kini in ramni-arhav pan tuk
narmama mo, “Kwasig irak, yermamo kirik e tukrus In yerpirig rapita
yo. Yo yakpsah namhenien mo to yakenimkur kini mirisin-ta naraus ye
kafan sandel.® 8 Marig yo yimnor ama baptaes iromis kin nu; kini morig
In tukror baptaes iromis kin Nanmin Rhaka.”

Jon rimnor baptaes ye Yesu
(Mat 3:13-17; Luk 3:21-22)

9Ye nipig a, Yesu rimasi-pan Nasaret, yerkwanu kirik ye Galili. Muo e
Jon ramamir ikin. Kini ai Jon rimnor baptaes iran ye nu apa Jodan. 10Nipig
Yesu rimneiwaiyu mhekimter min ye tame nu, In mom moknekin ma napus
rimnakwag. In rom Nanmin kape Kughen risi-pon aikin meiwaiyu-pa tukun
romhen kin mak ye tana. 11Kini ai, nogkiarien kirik rimasi-pon ye rao ye
neai mamni mims, “Ik Narik yame yakorkeikei. Rikik ragien pik tuk Ik.”f

Setan rimnarkut tuk Yesu
(Mat 4:1-11; Luk 4:1-13)

12Moknekin, Nanmin kape Kughen rimnokeikei kimi Yesu kini mikir
mivan apa ye tipavsik. 13 Aikin, Setan ramarkut mo tukrukrao ye noarigien

2 1:2 Kughen ramagkiar kimi Yesu ye ves e. " 1:4 Wok 13:24; 19:4 < 1:6 Neipan
a romhen kin kape profet kupen kirik, nhagin e Elagja. ¢ 1:6 2 King 1:8; Mat 11:8
©1:7 Wok 13:25 f1:11 Sam 2:7; Aes 42:1; Mat 12:18; Mak 9:7

kafan kape nipig foti. Yesu ramaras iris nar miragh aparu mina. Kini
morig agelo mina kimisarha huve tukun.®

Yesu rimirikakun kafan wok apa Galili
(Mat 4:12-17; Luk 4:14-15)

14Kini kirshsi-pan Jon ye kalabus. Kwasig ikin, Yesu ripivon Galili,
mamni-arhav Nogkiarien Huve kape Kughen.? 15 Mimo, “Taktokun
ai, rinor atuatuk nipig. Narmaruyen kape Kughen ruaus-ta. Taksarar
ye noarigien kapamis tuk tovhags hah kapamis, mhani nafrakisien ye
Nogkiarien Huve kape Kughen.”

Yesu rimnokran kin narmams kuas- narmams kape niviyen komam
(Mat 4:18-22; Luk 5:1-11)

16Kini ai, Yesu rimnariwak ye nikar lugun Galili, kini mam kwaors mir
kiraru, nhagriu e Saemon mine naorahini Andru. Iriu kwarukin net,
meinai iriu yermamso kape niviyen kamam. 17Kini Yesu rini-pan tuk ariu
mimpo, “Raua mirakwasig kin Yo. Poh yakor omiru yermamo mir kape
niviyen narmama.” 18 Moknekin kropah kaporiu net, mwarar, mirakwasig
kin.

19Kini Yesu roriwok mivon koskoh amo min, kini mom kwars mir
kiraru. Kwajikove mir kape Sebedi. Nhagriu e Jemes mine Jon. Kaokwato
ye nokwai bot kapariu, kini marajir asigin net kapariu. 20 Maknekin Yesu
rokron kin ariu. Kini ai iriu kworer mwapah rimriu Sebedi ramamir ye
nakwai bot irie kafan narmame mina. Kini iriu mirakwasig kin Yesu.

Yesu rimnako ta yarmhs ye yermams kirik
(Luk 4:31-37)

21Yesu mine narmamo kafan kimnhaven apa yerkwanu kirik, nhagin
e Kapaneam. Kini ye Sabat min kirik, Yesu rivon apa nimohuak kape
nomo Isrel, kini mamhajoun narmams. 22Narmamo kimisorig kafan
nagkiarien, kisakur, meinai kafan nagkiarien nanmin aikin, ripsh
nomhenien kin nagkiarien kape namhajoun kape Loa kape Moses. 23Ye
nipig a, yermamo kirik, nanmin has ramorer-pon iran. Kini in rus min ye
nofuginien kaparis. Kini mok-rapomh kin Yesu mimo, 24“!Eh! !Yesu, yema
Nasaret! ?Nakamuo ikin e ma takhawor amawa? Tukms ror Ik nimaus mo
takoriah amawo.” Kini mamni min mims, “Yo yakwirkun-ta mo Ik e Ik
Yems Imorhake kape Kughen.”*

25Morig Yesu rimnoagkiar skai pan kimi nanmin has ai, mimo,
“IEh! Pim. Hta ye yermamo e.” 26 Moknekin, nanmin has ai ror niprai

81:13 Sam 91:11-13 " 1:14 Mak 6:17 1:15 Mat 3:2 | 1:22 Mat 7:28-29
k 1:24 Mak 5:7

yermams rotomnimin pik kini mokron ehus, mota iran, mivon isok.!
27Kini narmams mina aikin kisam kisakur, misaiyoh srio mins mhamso,
“IEh! ?Rhawor e? Nogkiarien vi kirik e. Kwon e kafan noagkiarien,
nanmin aikin. Tukms In rogkiar kimi nanmin has mins kasor nekwan.”
28 Mokneikin, navsaoyen kape Yesu ritorhav markurao ye Galili.™

Yesu rimnor huve narmams khapsaah
(Mat 8:14-17; Luk 4:38-41)

29 Moknekin Yesu mine Jemes, Saemon mine Andru kimnhatorhav
ye nima kape nofuginien kape nams Isrel mhaven atuatuk ye nokwai
nimo kape Saemon mine Andru, 30 misom kuhu Saemon ramokie-
okie mamapir. Kini kirhovsao-pan kin kimi Yesu. 31 Yesu rivon, mivah
kwermin, mivi hakts, kini rhekimter. Kini ai nokie-okieyen a ror
infamien. Kini piahwaru ai riven, mivahsi-pan naviginien kimi aria.
32Kini rinamenaiyu, narmams yama mine kimnhamho, mine narmama
yama mine nanmin has ramamir iraris, iris mins tiksin kimnhakir-
po aria tuk Yesu. 33Narmama mins fam a yerkwanu aikin, kasofugin
orio mina ye kwoarus ye nimo Yesu ramars ikin. 34Kini Yesu ror huve
narmamsa khapsaah yamoe mine kimnhaveh namhoyen pisin pisin. In
mamoako ta min nanmin hah mins ye narmamso, mamni-shu nanmin has
mina ma tukhapah nisagkiarien, meinai iris kwonharkun-ta In.”

Yesu ramniarhav kafan nagkiarien apa Galili
(Luk 4:42-44)

35Koni rikwamer kin, yenpig-enpig agkop, Yesu rarar miven apa ikin
narmams kharkok ikin mamshuak.® 36 Kini ai, Saemon mine in mins
tiksin khaven masarha-kin In. 37Kisom In, khani-pen tukun mhams,
“Narmams fam kasarha-kin Ik.” 38 Marig Yesu rima, “Nikam. Poh khaven
apa yerkwanu pisin pisin, ipaks tuk atawa. Pah yakni-arhav nagkiarien
aikin, meinai Yo yimaus tukun.” 39Kini ai In roriwok markurao ye Galili,
mamni-arhav Nogkiarien Huve kape Kughen ye nima kape nofuginien
kape nomo Isrel. Mamokota nanmin hah mins ye narmama.?

Yesu rimnor huve yermams kirik rimiveh nimhayen
autan kirik ye tikin
(Mat 8:1-4; Luk 5:12-16)

40Kini yermams kirik yame rimivoh nimhoyen oauton ye tikin, in
rimaud mam Yesu, kini monimkur ye nimrin mamasok. Mamaiyoh
kin nasituyen, mimo, “Tukmao nakorkeikei, nakirkun nor-huvayen yo.”

11:26 Mak 9:26 ™ 1:28 Mat 4:24 " 1:34 Mak 3:10-12 ° 1:35 Mat 14:23; Mak 6:46
P 1:39 Mat 4:23; 9:35

M1 Kini Yesu, rikin rewaiyu tukun. Marahu-pan kwermin iran, kini mims,
“Yakorkeikei moa takhuve min. !dsanin!” 42 Moknekin niprai yermamao

ai rhuve min, neamhayen ai rirkak min iran. 43-44Kini Yesu rogkiar skai
pon kimin, mima, “Takpah navsaoyen kin kimi narmama. Marig takven
marer ye nimri pris, pah in rom min ik. Kini ik miven, mahuak mivahsi-
pon narimnar kimi Kughen romhen kin yame Moses rimini mo takor,
poh narmamsa kisom mo naknasanin.”? 45 Marig yermamse ai rimitorhav
movsao kin kimi narmama. Ror pan, Yesu rima to ripsh min nivenien
yerkwanu mina mariwak ye nimri narmama, meinai irio kamhaku-pan
pik In. Kini moarig In ramamir ama apa ikin ruhiko ikin. Narmama fam
khavon masom In aikin.

Yesu rimnor huve yermams» kirik yame nipran rimamhs
(Mat 9:1-8; Luk 5:17-26)

1 Nipig tiksin rus mivan, Yesu rirerig-pon min yerkwanu e

Kapaneam. Kini narmamo kwasorig mo In aikin. 2Kini ai, narmama
khapsaah khaven aikin, mhaven ima, kwonmhaan rimarkaskoh. Nima
rukwar meriaji kwoarua risisag. Kini ai Yesu ramni-shrav-pan Nogkiarien
kape Kughen tuk oria. 3Marig nipig ramagkiar hans, narmams kuas
kharsh yermams kirik. Nipran rimamha. 4 Nimos rukwar kin narmams,
ror pan, iria to khapsh nharshyen yermamse ai mhaven ipake tuk Yesu.
Morig khaven mishakte apa tokrei nima, misshipu ta nikar nima kirik,
kini mharsh nikaokao yermama ramapir-pan iran, mhavi, reiwaiyu-
pon. 5Yesu rom nhatatayen kaparias, mini-pan tuk yermams ai nipran
rimamha, mima, “Kafak kwajikova. Yo yakwarahsi-ta ta narpinien kape
tovhago has kafam.”

6 Morig namhajoun tiksin kape Loa kape Moses kasakwata, misom
norien a, minasaiyoh aris mina tukun, 7mhama, “!Ah. !Kwon e ramni hah
Kughen! Nogkiarien e rahas. Kughen pisin ams In rirkun nirshsitayen
narpinien kape tavhage hah kape narmams. ?Pa min to rirkun
nivohsi-tayen?”

8 Morig Yesu ruirkun-ta narigien kaparia. Kini mini-pan tuk aris,
mimo, “?’Rhawor e nakasoarig moknekin? 9?Jakni-pon naha tuk yermamsa
a, kini kimis nakasam ofrakis? ?Ma jakni-pan tuk yermams a ma
kafan tovhago hah yakwarisin ta? ?Us mo jakni mo in tukrhekimter
mirsh kafan nikaokao mariwok mamven? 10Som-ru, Yo yakorkeikei
mo jakor Yo ma takharkun ms Yo, Ji Yermams, yakavoh nehuayen
ye tokrei tana e tuk nivohsi-tayen narpinien kape tavhage hah kape
narmama.” Makneikin marar mini-pan tuk yermams nipran rimamha
mima, 11“Yakamni-pre tuk ik ma takhekimter, mirah kafam nikaokao,

11:44 Lev 14:1-32

meriwoak, mamvan apa imam yerkwanu.” 12 Yesu ramoagkiar hana, kini
yermams ai rhekimter, miroh kafan nikaokao ye nimriria, mariwok
mamvan.

Moknekin narmamas kimisom kisakur. Misagnagin Kughen, mhamsa,
“IEh! Kitawa khapsh nisom-hana-yen nar kirik ror moknekin.”

Yesu rimnokran kin Livae ma tukrus mikwasig kin
(Mat 9:9-13; Luk 5:27-32)

13Marig Yesu rars meiwaiyu-pan min ye nikar lugun, narmama
khapsaah khaus masom In. Kini In rimnavhag kimi oris. 14Kini ai, in
rimnariwak mivon kaskah amo, mam Livae, kwajikove kape Alfeas.
Kwon ai rimnamarer tuk mane kape takis. Kini Yesu rini-pan tukun
mima, “Yus, mikwasig kin Yo, mus ik kafak yermamsa.” Moknekin,
yermamo ai rhekimter kini mikwasig kin.

15Kini ai, Yesu ruvon apa imei Livae, masavigin kwis iris narmama
mina kape nivehyen mane kape takis, mine narmams tiksin min kamni
kimas “yor tovhagoe has minas,” mine kafan narmams mins- meinai
narmamsa khapsaah kimnhakwasig kin. 16 Ye nipig a, nomhajoun mina
tiksin kape Loa kape Moses kimisom Yesu. Irio tiksin a Farisi mina,
kasom Yesu ramoavigin irio yor tovhage has mina, kini kinisaiyoh-
pon narmams? kape Yesu mhamsg, “?Rhawor e kwon e ramavigin irio
yor tavhagoe has mina e?”” 17Marig Yesu rimnarig nagkiarien kaparis,
mini-pan tuk ario mima, “Pah nien ms narmams yams mine kasasanin
khamhaven misam dokta. Marig narmame yame mine kamhamha
tukasokeikei mhaven misam dokta. Poh nien ma Yo yimaus ma jakokran
kin narmamas yama mine kwoasatuatuk ta. Nikam. Yimauoa ma jakokran
kin narmams yama mine kisaha.”

Nhajounien kape Yesu in nar vi; nhajounien kape loa in nar skwas
(Mat 9:14-17; Luk 5:33-39)

18Kini, ye nipig a, narmams mina kape Jon Baptaes, mine Farisi mina
kwasopoah naviginien misatuakom tuk nshuakien, ramari-pan loa kape
Moses. Kini narmama mina tiksin khaus misaiyoh Yesu, mhams, “dm-
ru. Narmameo mina kape Jon, mine Farisi mins min, kharkun nisapshyen
naviginien. ?Marig rhawor e kafam narmamo mina khapsh nisorien
moknakin?”

19Kini Yesu rini-pan tuk aris, mima, “Tukmoe yermams yame
kimnarkurak kafan, kini nagienien iran ramven hana, in mins tiksin to
khapsh nisapahyen naviginien. 20 Marig tukripior nipig kape narmama
tukhaus mharsh Yermamso yame kimnarkurak kafan, mhaven isok

r2:16 Mat 11:19

tuk In mina tiksin. Ye nipig a in a, In mina tiksin kharkun nisspshyen
naviginien iran.”*

21Kini mima, “To yermama kirik ripsh nivehyen kwonmut neipan vi
kirik kini mijir-pan ye neipon maotit kafan [yame rineikus ta]. To ror
moaknakin, kwonmut neipan yame rivi to reikus neipan matit, kini reikus
ehus. 22Kini to yermams kirik ripsh nivehyen waen vi kini mivi-pan
ye tiki waen matit. To ramor maknakin, kini waen a ye tiki waen matit
reikus, kini waen raiyu fam. Marig yermamo a tukrivi-pen waen vi ye
tiki waen vi.”

Yesu ramavhag ye nikarin kape Sabat
(Mat 12:1-8; Luk 6:1-5)

23 Nipig kirik ye Sabat, Yesu mine kafan narmame minos kasoriwak
mamhaven mhatarhav-pan yerki wit tiksin." Kini narmame kafan mina
kharhi kwankwai wit naria. 24Kini Farisi mins khani-pan tukun mhams,
“IEh! Sabat e towei, morig irio kasor wok masakapir Loa kape Moses.
?Rhawor kafam narmama kasor moknakin?”

25Moarig Yesu rini-pan tuk ario mima, “Tukmse ror nakhapsh
nisohvekinien ye Nokwokwo kape Kughen norien yame King Deved
rimnor kupen, yame in mine kafan narmame mins, naris naviginien
ramrirkak, kisamkoarov. 26 Nipig e in a, Abiata in hae pris kape Kughen.
Kini marig, Deved rimavon ye Nimo Ehus kape Kughen mamon bred
yame pris mins kwonhavahsi-pan ta kimi Kughen. Kini marig Deved
rimivohsi-pan min kimi kafan narmama, kini kisan. Kini moarig bred
ai, ye Loa kape Moses ramni ma narmams apnapig tukhapsh nisanien.
Morig pris mins ama kharkun nissnien.””

27Kini Yesu rini-pan min tuk oris mima, “Seomru, Sabat ripah nikirien
narmama. Marig narmams kamhakir Sabat.” 28 Ror pan Yo Ji Yermama
Yo yakamarmaru ye narimnar fam mine Sabat.”

Yesu rimnor huve kwermi yermams kirik yame rimnahas
(Mat 12:9-14; Luk 6:6-11)

3 1Yesu rimaveon min ye nima kape nofuginien kape nama Isrel. Nipig
ai, yermamo kirik, kwermin rimnarpavin. 2 Marig narmama tiksin

kimisarkut ma tuksom-ru naha nhagin yame tukhani hah Yesu iran,

misarha-sterik mo tuksom-ru ma Yesu to ror huve kwon a ye Sabat us

s 2:20 “Yermamo yame rimnarkurak pa p9,” nipran e Yesu. Mine “In minas tiksin” nipran

e Kristen mina. Nipig Yesu rimnoapah oris mimhs ye nai kamarkwao kin, kimisasak.

t2:23 Wit in kwenkwai nai kirik kamor flaoa kin. *2:24 Loa e kape Moses yame ramni-
shu mo takpsh nesimien ye Sabat. Eks 20:8-11. v 2:26 Kwanage e kape Deved ramamir ye
1 Saml 21:1-6 " 2:27 Dut 5:14

nikam. 3Kini Yesu rini-pon tuk yermamo a yame kwermin rimnarpavin
mima, “Yus marer ye nimri narmama.” 4Kini mini-pan tuk arie ma,
“?Loa kape Moses ramni ma nakharkun nisorien naha ye Sabat? ?Ramni
mo takasor norien huve us takasor norien has? ?Ma takshopni yermama
uo takhavoh miragh yermama?” Kini kisokwoato misapnapig ama.*
5Kini Yesu rarha morarao iraria. Niehmaa rhai in. Kini marig rikin rara
meiwaiyu min tuk orio, meinai kaparia kapo riskai pik. Kini mini-pan
tuk kwon a mimo, “Huatuk kin kwermim.” Kini ai, kwon ai rhuatuk kin
kwermin, ruahuvea agkap.

6 Morig Farisi mino kimisom norien a, kisap, mhaven misom nukwhao
kape King Herod, mharai mhun nagkiarien tukun me tukshopni.”

Narmamo khapsaah kimnhakwasig kin Yesu

7Kini Yesu mine kafan narmamo mins khatorhav min aikin,
miseiwaiyu-arhav ye nikar lugun. Kini narmams mins Galili khapsaah
kimnhakwasig kin oria. 8 Narmams min aikin kimisarig navsaoyen
kin Yesu, kini mamhaus ma tuksom. Khatorhav iku pisin pisin mina.
Tiksin kimnhasi-pon apa Judia. Tiksin khasi-pon apa Jerusalem. Kini
tiksin khasi-pan apa Idumia, tiksin khasi-pan ye nikar nu Jodan, mine
ye kwonmhaan mins yame ipake tuk Taea mine Saedon. 9Narmama
khapsaah pik. Yesu rimnamni-pan tuk kafan narmamsa, mims, “Taksor
apnapens ye bot kirik, psh yakat-pan aikin, meinai narmama kamhakuh-
po Yo.” 10In ramni maknakin meinai In rimnor huvs ta narmamas
khapsaah yams mine kimnhamha. Kini narmams yams mine kimnhamha
aikin kisarkut me tukhaven pake tukun mharap misssanin.? 11Kini
narmams yama mine nanmin hah ramarer-pan iroria, tukmao kisom
amo Yesu, khamir ye nimrin. Kini masokran ehus kin, mhama, “!Tk Ji
Kughen!”® 12 Marig Yesu ragkiar skai pon kimi nanmin hah mins, moatapig
kin ario mo tukhapsh nhani-opuyen In.?

Yesu rimirpen aposol mina kafan twelef
(Mat 10:1-4; Luk 6:12-16)

13Kini Yesu mine kafan narmamsa kishakts fiak ye tukwas kirik.
Kini rokron min kin kafan tiksin narmame yame In rimnorkeikei, ma
tukhaus paka. Kini iris khaus paka. 14Kini ai In rirpen kafan narmama
twelef. Mifohsi-pan nehuayen kimi aria, kima, Aposol® mina, ma iria
tukasomir ipaks tukun tuk nini-arhavyen Nogkiarien Huve kape Kughen
15kini mhaveh nirkunien tuk nskotayen nanmin hah ye narmama.
16 Nhag namasur twelef e ror moknekin: Saemon (yame Yesu rhen-pan

*3:4 Luk 14:3 ¥ 3:6 Mat 22:15-16 *3:10 Mat 14:36 2 3:11 Luk 4:41 P 3:12 Mak 1:34
¢ 3:14 “Aposol” nipran ramni yermamo» kirik yame kamher-pan kin.

nhagin vi mo Pita);? 177mine Jemes; mine piauni Jon (yame kwajikova
mir kape Sebedi. Yesu rhen-pan min nhagriu mo, Boanejes. Kini nipran
rimo, Pikwarien mir kape Karuarua);® 18 mine Andru; mine Filip; mine
Batalomiu; mine Matiu; mine Tomas; mine Jemes, kwajikove kape Alfeas;
mine Tadeas; mine Saemon Selotf 19mine Judas Iskariot, yame kwasig
ikin reighan-pan kin Yesu kimi namoa hah mina.

Narmamo tiksin kamhani mhams Yesu ramor narimnar ye
nasaninien kape Setan
(Mat 12:22-32; Luk 11:14-23; 12:10)

20Yesu rirerig-pa yerkwanu. Kini ai narmams khapsaah khaue masom
min In. Mamhauo, mhaus, kini kwonmhaan kape napisien ramrirkak tuk
oria. Nipig kape naviginien ramrirkek min. 21 Nipig famle kafan mina
kimisarig, moknakin khaus moe tukhani-shu, mhakir, misap, meinai noma
aikin kimnhani mhamo kapan kape rameno-eno. 22 Marig namhajoun
tiksin kape Loa kape Moses kimnhatorhav Jerusalem, mhaus, mamhani
mhamp, “!Nikam! Rirkun noko-tayen nanmin has mina meinai Bielsebul,
yemehuo kape nanmin has mino, ramarer-pan iran.”®

23Kini Yesu rokran kin narmams mins ai khaus ipaks tukun. Kini
rini nuhpikinien kirik tuk aris, mima, “Nikam. ?Nakharkun ms Setan
rirkun nakotayen Setan ua? Nikam. 24 Tukmoe narmamo ye kantri kirik
kasowhai orie mina, misars kiraru, kini tuksoriah kaparis narayen,
kantri tukrimir. 25Kini romhen min kin yerkwanu kirik. Tukma
narmama kasewhai ario mina, misars kiraru, rukwanu a to ripsh nars-
huvoyen. 26 Romhen min kin narmams kape Setan mina, tukms irio
kasowhai narayen kaporia ror kiraru, kwaseikus-eikus nimos en kape
Setan. Kini norien kape Setan to ripsh norer-timtim-ien. Tukrasaah-
osaah mirkak.

27“Kini mamhen min kin yame to yermams kirik nagheen rehus
rivon matu kafan narimnar, kini in mamamir, yermama pisin kirik
to ripah nivonien mokrah kin. Tukmo yermams kirik rimoa tukrakrah
kin, tukrakupen mirkwaji yermams ai nagheen rehus. Kini ai mirkun
nivonien makrah kin kafan narimnar. 28 Ror pon, yakamni-pre ofrakis tuk
amia, ma Kughen rirkun nivohsi-tayen nahasien mins fam yame nakasor,
u9 nini-hasien yame nakasor iran. 29Marig tukmos nakhani has Nanmin
kape Kughen, to Kughen ripah nivohsi-tayen nipig kirik. Tovhags hah
a tukramomir kape rerin.” 30 Yesu ramagkiar maknakin meinai in apa
kupon kimnhani mhama nanmin hah kirik ramomir iran.

43:16 Jon 1:42  ©3:17 Luk 9:54 3:18 “Selot” romhen kin yermams kirik yame
rikwasig kin nukwao kape nomo Isrel tuk nherye-rhavyen kin gavman kape nama Rom.
8 3:22 Mat 9:34; 10:25

Famle ofrakis kape Yesu, irio e narmams yams mine kasor nagkiarien kafan
(Mat 12:46-50; Luk 8:19-21)

31Kini ai, piau Yesu mina, mine nisini khatorhav-pan min. Kini
masamir irua. Kini misher-pan kin kirik moa tukrivon mokran-pan
kin." 32Narmamos khapsaah kasokwoto imo misarkurao ye Yesu. Kini
mamhani-pan tukun, mhams, “Yemasur, nisinim, mine piam mina mine
kafam kakes mina kisorkeikei mo tuksam-ru Ik apa irua.”

33 Marig Yesu rini-pan ma, “?Pa e nisinik? ?Mine nipa e piak mina?”
34Kini In marha marerao ye narmams yama mine kisskwoats misarkurao
kin, mini-pan tuk arie mo, “Kimio e nisinik mina mine piak mina.
35Meinai yermama yame ramor narimnar yame Kughen rorkeikei, in e
piak, in e nisinik, mine in e kafak kaka.”

Nuhpikinien kin yermams yame ramsuv kweru nai
(Mat 13:1-9; Luk 8:4-8)

1Ye nipig a, Yesu rars meiwaiyu-pa min ye nikar nu. Narmams khapsaah

khaus masam In. Kini Yesu ruven ye bot mamkwats aikin mamoavhag
kimi narmamo. Kini narmams kasokwoto i-fiak masstorig kin.! 2In rimnowhag
kimi aris kin narimnar khapsaah ye nuhpikinien mins. Kini mima; 3“!Sarig-ru!
Yermamo kirik rimaven ma tikrisuv kweru nai apa ye nasimien. 4Kini morig
in rimaven ma tikrisuv kweru nai, mipik mivitog-atag fam, kini tiksin rosaah-
asaah-pon ye swatuk, kini man mins khauo mison fam.* 5Kini kweru nai tiksin
rasaah-pan ye tokrei kapier yame nimoptans rikaskeh ikin, murs aihuaa ama.
6Kini marig mirh rhakte mhen apni fam. Kisaukei fam meinai nuairis ripsh
neiwaiyu-pikien. 7Kini kweru nai tiksin rosaah-pon yerki kwonurkosik.! Kini
mhakts mehua. Moknekin, kwanurkasik rerko asuun, kini kweru nai rurs mipsh
nikuayen. 8Kini tiksin resaah-pan ye nimoptans huve, kini mhaurs, miseihua,
mhakua kin kwankwairis khapsaah. Tiksin kimnhakus kin kwankwairis toti,
kini tiksin kimnhakus kin sikisti, kini tiksin kimnhakus kin wan handred.”

9Kini Yesu rini-pan min tuk aris, mima, “Tukma kimis narmama yame

nimatirgimis rars, sorig huve nogkiarien e.”

Narmamo tiksin kisaiyoh Yesu kin niprai nuhpikinien
(Mat 13:10-17; Luk 8:9-10)

10Kini Yesu riven In pisin, kini kafan narmamsa twelef, irio narmama
tiksin min khavon minisaiyoh-pan kin niprai nuhpikinien mina. 11 Kini

h 3:31 Mak 6:3; Jon 2:12; Wok 1:14 1 4:1 Mak 3:7-9; Luk 5:1-3 J 4:2 Mat 13:34;

Mak 4:33-34 * 4:4 Kwon e ramsuv kweru nai kirik kamni kims “wit” rori-pan norien
kape nisuvyen wit. ! 4:7 Yesu ripsh niniyen kwonurkasik, marig rimini naraus kirik yame
ror nhirin.

In rimni-pan tuk ario mima, “Narmaruyen kape Kughen, in nar erkwaig;
morig yakwani-arhav-pre ta tuk amia. Kini moarig Yo yakamni-arhav-pan
amo nuhpikinien tuk narmams yamos mine kasomir irus, 12romhen kin
yame Profet Aesea rimini ma,
“ ‘Iria tuksarhakin, misarhakin pawk, marig to khapsh nisomien nipran.
Irio to kisarig pawk, moarig to khapah nharkunien.
Tamsa iris kisorig mharkun, kini misarar ye narigien kaparia, psh
Kughen tukrivohsita narpinien kape tovhage hah kapoaria.” ”
(Aes 6:9-10)

Yesu ramni-arhav niprai nuhpikinien kape yermams yame
rimisuv kweru nai
(Mat 13:18-23; Luk 8:11-15)

13Kini Yesu rimini-pan tuk kafan narmama mina, mima, “?Rhawor e?
?Nakaseinein hana niprai nuhpikinien e? Tukmo ror mokne, ?takshawor pan
iran mine mharkun min niprai nuhpikinien mine min tiksin? 14 Nuhpikinien
e, nipran ramni moknekin: Yermama yame rimisuv kweru nai, in romhen
kin yermama yame ramni-arhav nagkiarien kape Kughen. 15Narmams tiksin
yame kisarig nagkiarien a, kissmhen kin kweru nai yame rimnasaah-pan
ye swatuk. Romhen kin yame kimisorig nagkiarien kape Kughen, taktokun
amo Setan rivohsi-ta min. 16Kini narmams tiksin kissmhen kin kweru
nai yame rimnasaah-pan yerki kapier kini murs aihuaa sms. Romhen kin
yame kisarig nagkiarien kape Kughen, rikirio ragien tukun, 17morig khapsh
nhavehs-huvayen nagkiarien yerkiria, masarer kape nipig kwakwa ama.
Kini tukma kharshpikin nipig auten, us narmams kisor ahas pan kimi aria
tuk Nogkiarien Huve kape Kughen, maknekin kamhamir. 18Kini narmama
tiksin yame kisorig nogkiarien kissmhen kin kweru nai yame rimnasaah-
pon yerki kwonurkasik. Kisorig nagkiarien e, 19morig kasatorig pik tuk
narimnar kape nimraghien kaparis. Kini nauts reikua iraria, mivi aria, ror
rikirio ramvon ama tuk mane. Norien a roriah nagkiarien kape Kughen, ripsh
norien kwankwan.™ 20Kini narmama tiksin kisomhen kin kweru nai yame
rimnasaah-pan ye nimoptans huva. Kisorig nagkiarien a, mharkun. Kini
mhavah kwankwai nagkiarien a ye narayen kaparia. Irio tiksin kamhavah
kwankwan romhen kin toti; tiksin kamhavah sikisti; kini tiksin kamhavah
kwoankwan wan handred ye narayen kaparia.”

Nhatotayen kapataws romhen kin laet yame ramasia
(Luk 8:16-18)

21Kini ama ai, Yesu rini-pan tuk aris mima, “To kipah nivehyen laet
kirik kukrai-pan ye nokwai baket, us ye napag bed. Nikam. Tukamokeikei

™ 4:19 Mat 19:23-24

kiruk hakte.” 22 Tukmo nar erkwaig, tukamokeikei kom. Tukma kuvrig
opis, kini morig tukramakeikei mier-pa ikin rhakak ikin.° 23 Tukmas kimia
narmams yame nimatirgimis rars, satorig huve kin nogkiarien e.”

24Kini Yesu rini-pan min tuk aris mimo, “Nogkiarien e nakasarig,
takasokeikei misarig huve. Narmamos yame mine kisorig kafak nogkiarien
kini mhapsah nisaripan-huvayen, to khapsh nharkun-huvayen. Marig
narmams yama mine kisorig kafak nagkiarien kini misori-pan huvas,
tukhaveh nirkunien min rhakte hakta.? 25Narmamas yame mine kisari-
pon kafak nagkiarien, Kughen tukrivehsi-pan min nirkunien kimi aria.
Morig narmams yame mine kisorig nogkiarien e kini misor nar apnapig
iran, Kughen tukrivohsi-ta nirkunien kaskah yame rikiris ramoasik ma iria
kharkun.”?

Narmaruyen kape Kughen ramhakts atuk

26Kini Yesu rini-pan min tuk arieo mima, “Narmaruyen kape Kughen
romhen kin kweru nai yame yermams ramsuv yerki nasimien. 27 Tukma
yenpig, ramapir. Ma yeraan, in ramariwok mamaven. Marig kweru nai in
ramhakto atuk ama mamehua. Marig kwan a reinein mo rhawor e mamor
moknekin. 28 Nimoptans ama ror kweru nai ramhakts, mamor nimarin, kini
mavus jihin, kini mamkus kin kwankwan. 29Kini nipig tukms kwonkwan
rimrug, kini yermams ai rivon mamrhi meinai neriaji nipig kafan.””

Narmaruyen kape Kughen ramehus ye nasaninien kafan
(Mat 13:31-32; Luk 13:18-19)

30Kini Yesu rima, “?Narmaruyen kape Kughen in ramhen kin naha
nhagin? ?Jakni naha nhagin rimhen? 31In romhen kin kwonkwai
nai kirik kamni kime mastad. Kwonkwai mastad rarkwaskwa rapita
kwankwai nai mins fam. 32 Marig tukma resaah, in murs mamehus pik,
mapita nai mina tiksin. Mamtikimkimin man yerpirig mins khaus masor-
pen nimairis ye ragragin.”

33 Nipig fam, Yesu ramavhag kimi narmame khapsaah kin nagkiarien
ye nuhpikinien, reriaji atuatuk nirkunien kaparia. 34In ramoagkiar kimi
narmamsa apnapig ye nuhpikinien ama. Marig tukma In mine kafan
narmama mina, ramhoprai-pan niprai nagkiarien kafan kimi aria.

Yesu rimini-shu nimatag ehus ye tame tahik
(Mat 8:23-27; Luk 8:22-25)
35Kini ye nipig a, mirh rinameiwaiyu, Yesu rini-pon tuk kafan
narmams? mina mimy, “Pah khaven apa nikar lugun pan.” 36Kini kisapta

" 4:21 Mat 5:15; Luk 11:33  ° 4:22 Mat 10:26; Luk 12:2 P 4:24 Mat 7:2
14:25 Mat 13:12; 25:29; Luk 19:26 * 4:29 Joel 3:13; Rev 14:15

ye narmamso, misat-pan ye bot yame Yesu ramkwats iran, mhavirs.
Kini bot mins tiksin kimnhakwasig min kin aris. 37Mhavirs, mhavira
J )
nimoatag ehus kirik raven kini tahik rehus pik, ipake raketonim kin bot.
)

38 Morig Yesu ramapir mamasawa huve ye nakwai bot. Marig narmama
kafan mins kimnhasig In, mhama, “Yhajoun, !dmru! !Natuksemnim,
morig Ik nakpah narigien!”

39Mokneikin Yesu rhekimter moagkiar kimi nimstag mine tahik mimo,
“Rapohra.” Kini ai nimatag rewaiyu, tahik reiwaiyu; mamarinu min.

& )
40Kini Yesu rini-pan tuk kafan narmams mins mima, “?Nakshawor
)

mamhagin moknekin? ?Nhatotoyen kapamis rirkek hans ua?”

41 Morig irie kwonhagin pik. Mamhani-pan tuk ario mins mhams,
“?Naha e yermamsa? !Nar apnapig mo nimoatag mine tahik, morig kawor

)

nakwan!”

Yesu rimnakota nanmin has ye yermamo kirik
(Mat 8:28-34; Luk 8:26-39)

1Kini ai, iris khaterhav-pan min ye nikar lugun a, kini mhavhiak
mhaven ye kwonmhaan kirik kape nomo Gerasa. 2-3Kimnhatorhav

ye nokwai bot, kini yermams kirik rare misi-pon min ikin kamnim
narmams» ikin, mamue mirahpikin Yesu. Kwon a ramars ikin kamnim
narmamo ikin. Nanmin has ramomir iran, keinein narkis-storakin-
ien kin naraus uo jen. 4Nipig ripsaah kisarkis atorokin nihun mine
kwermin kin jen, morig in ramakapir-pir. Nagheen rehus, narmama
kaseinein nharaptarakinien. 5 Tukma yenpig us yeraan, ramamir apa ikin
kamnim narmamo ikin us apa ye tukwas kini mamatopar apomh, kini
mamorateih-arateih nipran kin kapier.

6 Nipig Yesu ramomir hano isok, yermams ai rom, kini raiyu otkin mus
monimkur ye nimrin. 7-8 Yesu rini-pon tukun mims, “!Nanmin has, ata!”

Kini nanmin has ai rokr-apomh mima, “!Eh! Yesu, Ji Kughen yame In
yerpirig pik. ?Nakmo takhawor yo e? Yakamaiyoh ik ye nhag Kughen moa
takpoh norien namhayen kimi yo.”*

9Kini Yesu raiyoh-pan kin nhagin. Marig rimo, “Nhagik e, Nukwao
Ehus, meinai kimawas e khapsaah.” 10 Moknekin ramasak atgin Yesu
m-ripsaah ma tukripeh nokota-psanien ario apa isok.

11Kini ikin a, pukah mina khapsaah ikin. Kasaruk ye nihu tukwas
a. 12Kini nanmin has mina ai kisasek mhani-pan tuk Yesu mhamso,
“Takoata-pon iromawas yerki puksh mins e.” 13Kini Yesu reighan kin aria
kamhavaon. Kisata ye yermama ai, kini mhaven yerki puksh mina. Pukah
mina ai khapsaah ipaks tuk tu taosen. Kisaiyu miseiwaiyu ye napatu,
mhavi-arhav missmnim ye tahik.

s 5:7 Mak 1:24

14Narmamso kape naviginien pukoh mino kasarer aikin masom
pukoh mins kaseamnim, kini kisaiyu mhaven apa imeris ikin mins,
kini misavsao kin. Kini misavsao apnapig kin yerkwanu mina ipaks
tuk aria. Kini narmams ai khavon tukun misom. 15Khaus misom Yesu,
misom yermams ai, nukwao ehus kape nanmin has rimnamamir iran
kupon. Misom ramkwata mivahsi-pan neipan. Kini nirkunien kafan
ruahuva. Narmamso mina ai kisom khagin. 16 Kini nomo mins kimisom
Yesu rimnakota nanmin has kisovsao kin yermams yame nanmin has
rimnamamir iran kupan, mine puksh. 17Kini nomas aikin kisaiyoh-pan
skai Yesu mo tukritorhav a imaris ikin.

18Kini ai Yesu ratpan ye bot. Yermams yame nanmin has rimnamamir
iran ramaiyoh-pan In mo iriu min. 19 Marig Yesu rimani-shu, mimo,
“Nikam. Takven apa imam yerkwanu kimis kafam narmamso mins,
kini mavsao kin narimnar yame Kughen rimnor kimik, meinai rikin
rimneiwaiyu pik tuk ik.”

20Kini kwon ai ritorhav miven kwonmhan kirik nhagin e Dikapolis,
kini mamovsao kin norien yame Yesu rimnor iran. Kini narmamso fam
kisorig, kisakur kin.

Yesu rimnor huvs piraovin kirik yame rimivoh namhoayen, mor huva
min piakaskah kirik yame rimamhs ramragh min
(Mat 9:18-26; Luk 8:40-56)

21Kini Yesu riveh bot mavisfugin ye nikar lugun mivhiak. Mivhiak
hana, narmamae khapsaah khaua misarer kurao kin. 22 Yamehus kirik
kape nimshuak kape nomo Isrel, nhagin e Jaeras, rus mam Yesu,
monimkur ye nimrin 23kini masak atgin, mima, “Yhajoun, piakaskah
kafak nimhayen rineriaji. Yua-ru marshu-pan kwermim iran, pah in
rosanin.” 24Kini Yesu rivon iriu min.

Kini narmama khapsaah kimnhakwasig kin ariu. Mamhasig-sig aria
mina, misarkurao ye Yesu. 25Piraovin kirik aikin rimiveh namhayen kape
piraovin. Rimivoh nimhayen ai meriaji newk twelef, nomhayen rapsh
nirkakien. 26 Nipig mino fam, ramarig namhayen. Kini rivon mom dokta
mina, moriah fam kafan mane ye nomhoyen kafan. Marig nomhoayen
ripah neiwaiyuyen; ramor pik. 27-28 Nipig rimnarig navsaoyen kin Yesu,
kini rikin rasik mo, “To yakpirap neipan kafan, mipiesanin.” Kini miven
mikwasig kin narmams yams mine kimnhakwasig kin Yesu, kini moarao-
pon mirap neipan kape Yesu. 29Nipig rimirap ams neipan kafan, masanin.
In mirkun ma to ripsh min narigien namhayen.

30 Moknekin, Yesu rarig yerkin, mirkun me nanmin kafan ror huvs
yermama kirik. Kini rarharha maiyoh aris ma, “?Pa e rimirap Yo?”*

£5:30 Luk 6:19

31Narmamsa kafan khani-pan tukun mhama, “!/dmru! Kitaws khahum.
?Rhawor e nakamaiyoh ma pa e rimirap Ik?”

32 Morig Yesu rarharha mamarhakin yermams yame rimirap In.

33 Moknekin, piraovin ai rorig mirkun naha nhagin yame rimnor in,
kini mus mam Yesu, manimkur ye nimrin. Migin pawk, mini fam

ye nafrakisien kafan. 34Marig Yesu rini-pan tukun mo, “Piakaskah,
nhatatoyen kafam rimnor ik naknasanin. Takamvan ye nomarinuyen.
Kafam namhayen ruirkak.”*

35Yesu ramogkiar hano, narmamso tiksin khasi-pon apa imei Jaeras,
yamehus kirik kape nimshuak kape noma Isrel, mhatarhav-pa. Mhani-pan
tuk Jaeras mhamo, “Takpah norien narkutien kimi Yhajoun mikir mivon.
Kafam piakeskah ruamhs ta.”

36Kini Yesu rimnorig nogkiarien a, mini-pon tuk Jaeras mo, “Takpah
niginien. Hatots ama irak.”

87Kini Yesu rini-shu narmams ma tukhapsh nhakwasigien kin.

Kini mikir ama Pita, mine Jemes, mine Jon, piau Jemes irisir min.

38 Khatorhav-po imei yemehuo a. Yesu rom mo narmams khapsaah aikin.
Kisasok mamhauvrig-uvrig pik. 39 Rauru-pan ima mini-pan tuk aris mo,
“?Rhawor nakamhauvrig-uvrig pik a? Piakaskoh ripoh nimhayen, morig
ramapir ama.” 40Kisorig, kisarh iakei iran.

Moaknekin Yesu rher-yerhav kin aris apa irus, mipsh amo rim piakaskah
a, mine nisini mine kwoars misir ai yame karhikwasig kin In. Khaven
misom piakaskah a. 41Kini Yesu riveh kwermin mini-pan tukun mo,
“Talita kum.” (Ye nogkiarien kaparia, nipran rima, “Piakaskoh, yakamni-
pre tuk ik ma, ‘Hekimter’.”)” 42 Moknekin, piakoskoh a rhekimter
moriwak. (Kafan newk twelef oma.) Kimisom norien ai Yesu rimnor,
kisakur pik kin. 43Kini Yesu rini-pan tuk arie ma, “Takhapsh nisavsaoyen
kin norien e kimi narmama. Kini havohsi-pan naviginien kirik kimin pah
ron.”

Namo ime Yesu kimisapah In
(Mat 13:53-58; Luk 4:16-30)

1Kini Yesu ritorhav min aikin, mivon apa iman ikin. Narmamsa

kafan mins kimnhakwasig kin. 2Sabat yame ramupo, In rimnovhag
kimi narmamae apa nimshuak kape nams Isrel. Narmams khapsaah aikin.
Kini kisorig kafan nagkiarien, kisakur pik kin. Mamhani mhams, “Man,
?In ravoh his nirkunien e? PRamhawor mivoh nirkunien? ?Rhawor mor
nimtatien mina e? 3Kitawo kwonharkun ta kwon e. In kwajikove ama
kape yermama yame ravhirakin narimnar kin nai. Nisini e Meri; kini
naorahini mins e Jemes, mine Josef, mine Judas mine Saemon. Kini

v 5:34 Mak 10:52; Luk 7:50; 17:19 V 5:41 Luk 7:14

kafan kaks mins kasare min e kitaws miris.” Kini narmams mins a
kasomakin In.

4MBorig Yesu rini-pan tuk aris ma, “Tukmsa profet kirik kape Kughen,
narmams» tukhasiai in. Kini marig, narmams iman ikin, mine kwonaraus
kafan mina, iris pisin ama khapsh nhasiaiyen in.”” 5In a kwenmhaan a,
ripah nor-pikien nimtatien. Marig In rorshu-pan kwermin ye narmama
kwatiksin yamoa mine kamhamhao, kini mor huvs aris. 6 Marig Yesu
rimnam mo narmine iman ikin kapearia nhatatayen rirkak, rakur.

Yesu rher-yerhav kin kafan narmams twelef mos tukhatarhav misavsao
kin narmaruyen kape Kughen
(Mat 10:5-15; Luk 9:1-6)

Kini ai, Yesu roriwok mamarkurao yerkwanu mins aikin mamavhag
kimi narmams». 7Kini mokron kin narmams twelef kafan mo tukhaus,
kini mivahsi-pan nehuayen kimi aris tuk nokotayen nanmin has ye
narmamsa. 8Kini mima, “Tukma nakamhavan ye swatuk, mhapsh
nhavshyen nar kirik. Takhapah nhaveohyen bred, us nitip us mane.
Takhavoh ama kaskin. 9Kini mhavahsi-pan sandel, moarig takhapsh
nhavsahyen neipan kiraru kiraru.” 10 Mini-pen min tuk aris mima, “Nipig
tukma nakhaven yerkwanu kirik, misara ye nims kirik, nims a in a
taksara ama ikin miseriaji mhatorhav ikin mamhaven. 11 Marig tukma
yerkwanu kirik ripah norkeikeiyen amis mo takhaven imaris ikin,
mhapsh nisatarigien kin amia, takhatorhav imaris ikin, misarpita-arpita
nimokrur ye sandel kapamia. Norien e tukror nimtatien ms narmama
yerkwanu a kimisor nar kirik rapsh nomhenien.”*”

12Kini ai irie khaterhav, mhaven, mhani-pan tuk narmamas ma tuksarar
ye noarigien kaparia tuk tavhage hah. 13Kini masskota nanmin hah mina
ye narmams khapsaah. Kini masatag-pan nehe kwankwai olif? ye kapan
kape narmamsa khapsaah yamos mine kamhamhso, kini khahuva.®

Herod rims ta ma Jon Baptaes ruamragh min
(Mat 14:1-2; Luk 9:7-9)

14Kini navsaoyen kin Yesu ritorhav, kini king kape nar aikin, nhagin e
Herod, rorig. Narmamso tiksin khamsa, “Mas Jon Baptaes a. Mo rimamragh
min kini mamor pik nimtotien.”®

15Maorig narmamo tiksin khama, “Nikam. Ma Elaeja.”

Kini marig tiksin khama, “Ma profet pisin kirik. Romhen kin profet
kupan kape Kughen.”

v 6:4 Jon 4:44 *6:8-11 Luk 10:4-11 Y 6:11 Wok 13:51 Z* 6:13 Olif in nai kirik kaman
kwonkwan. Kamarkwasis min nehen kamor oel kin. 2 6:13 Jem 5:14 " 6:14 Mat 16:14;
Mak 8:28; Luk 9:19-20

16 Morig Herod rimnarig, mimo, “Nikam. Mo Jon Baptaes e, yame
yimnararu ta nipatak nuan. Yakmos rimimragh min.”

17Herod rikin rimnasik moknekin meinai in apa kupen, rimirahsi-psn Jon
Baptaes ye kalabus meinai piauni Filip rinamkir piraovin kirik, nhagin en
Herodias; kini en, Herod rikir-ta min. 18 Marig Jon rimini-pan tuk Herod ma,
“Kamni-ahu ma takpeh nikir-tayen piraovin kape piam.” 19Kini niemha rhai
Herodias tukun, ms tukrhopni Jon, marig rineinein? 20meinai Herod rimisiai Jon,
mirkun me in yermams atuatuk kape Kughen, kini mamom vi vi in. Nipig Jon
ramagkiar mukrekin kapan kapa Herod, kini Herod rorkeikei ma tukrorig min.

21 Morig nipig kirik, Herodias rimiveh kwonmhaan tuk nhopniyen Jon.
Herod rimnor naviginien ehus kirik mamor nipig kafan yame rimnarha
iran. Kini mokran kin gavman kafan, mine namehus mins kape mobael,
mine namehus mino tiksin apa Galili; khaus ye noviginien kafan. 22Kini
piakasksah kape Herodias rivon min aikin, mamor danis ye nimririo.
Nipig Herod mine in mins tiksin kimisom, rikiris ragien tukun.

Kini Herod rini-pan tuk piakasksh ai ma, “Tukma nakorkeikei naha
nhagin, yakirkun nivehsi-preyen kimik. 23 Yakamni kwoasu agkop ma
nar yame nakorkeikei mamaiyoh yo kin, yakirkun nivehsi-preyen. Nar
apnapig tukma rehus pawk, yakirkun nivohsi-preyen kim ik.”

24Kini ai piakeskah ai ritorhav maiyoh nisini mima, “?Nisinik,
jakaiyoh-pan kin naha nhagin tuk rimik?”

Kini ai rini-pen tukun ma, “Takven maiyoh kin kapon kaps Jon Baptaes.”

25 Moknekin, piakasksh ai raiyu, miven mam yermaru, kini mima,
“Yakorkeikei ma taktokun amo takroh kapen kaps Jon Baptaes, mukrai-
pon ye tikiplet, miroh mus kimi yo pah yakom.”

26 Nogkiarien ai ror King Herod rorig rahas pik, meinai rimnor nogkiarien
auton ye nimri in ming tiksin. To ripsh nopahyen. 27Ror pan, rher-pan kin mobael
kirik mo tukriven mikisoru nipastok nuai Jon, miroh kapan kapa mus. Kini mobael
ai riven apa kalabus, mikisaru ta nipatek nuai Jon, 28 marohu-pon kapan kapa ye
tikiplet. Mivahsi-pan kimi piakasksh ai, ma tukriveh miven kimi nisini. 29 Marig
narmamo kape Jon Baptaes kimisarig navsaoyen kin, khavon mharoh nipran,
mhavan misarshu-pan ye nopaag kapier.

Yesu rimivah naviginien rikasksh, mor ripsaah, mamoavigin narman
faef taosen kin
(Mat 14:13-21; Luk 9:11-17; Jon 6:1-14)

30Kini aposol mina kape Yesu khasi-pan min yerkwanu yams mine
Yesu rimnher-pan kin oris ikin, mamhaus misavsao-pan kin norien

¢ 6:18 Kughen ramni-ohu mos takpah nikirtayen piraovin kape piam ye Lev 18:16, mine ye
20:21. Kini marig tukmo piam rimha, kafan kwajikove rirkak, takamokeikei mikir kafan
piraovin. (Dut 25:5-6). ¢ 6:19 Lev 18:16

kapoaris mine navhagien kaporis kimin.¢ 31 Marig narmams khapsaah
kimnhaus masam In, kini irio kafan narmama mino kaparis nipig rirkek
tuk naviginien. Kini rini-pan tuk kafan narmams mins mo, “Haus, pah
khaven apa ikin narmame kharkak ikin kini misapis.”

32Kini ai Yesu mine kafan narmamas mina khaven ye bot mhatarhav
mhaveon ikin narmamae kharkak ikin. 33 Marig narmamas khapsaah kisam
Yesu mine kafan narmamo mins kinamhavon, kini kharkun oris. Kini
khatorhav imaris yerkwanu mina, misaiyu skupan kin oria. 34 Marig Yesu
rimivhiak mom narmamse khapsaah aikin, kini rikin rewaiyu tuk aria
meinai irio kissmhen kin sipsip mino tiksin yame yermama rikak yame
ramarha huve tuk aris. Kini In ramavhag kimi ario mamni narimnar
ripsaah.f

35Rinamenaiyu, narmamsa kape Yesu khaue misom In. Mhani-pan
tukun mhama, “Kwonmhan skwak eikin e, kini rinamenaiyu. 36 Takher
rik rik kin narmamso mins e, pah khaven apa yerkwanu ipake mina
mhavsh naris kirik naviginien.”

37Marig In rini-pan tuk ario mima, “Rhuve mo kimis omo taksovigin
aria.”

Morig iris khani-pon tukun mhams, “?Jakshawor? ?Nakmo jaksoriah
apnapig amo tu handred taosen vatu® ye bred, mhawohsi-pan kimi aria?”

38 Morig raiyoh orio mimao, “?Nakhavah bred kuvhuun? Haven-ru
misom.”

Khaveon misom nipar bred kirkirip amo mine kamam kiraru.

39Kini Yesu ruh rikiris mima, “Takhani-pan tuk narmamo minas en
khaven yerki manvhirik yame rhuve, misskwata ye nimrin nimrin.”
40Nimrin tiksin wan handred. Kini nimrin tiksin fifti. 41Kini ai Yesu
rivoh bred a kirkirip mine kamam a kiraru, mivaag hakte mini vi vi
Kughen tukun, mhapu-hapu bred mine kamam, mipik-pon kimi kafan
narmama ma tukhapik misavigin narmams mins a kin. 42Kini iria
kisavigin tupris rasiis 43 misapah niparpar bred mine kamam. Kini kafan
narmama mina kimnhavai-pan ye nitip twelef khakwar min. 44 Narmamao
ai kimisovigin, narman amso, kisomhen kin faef taosen.”

Yesu rameriwak hakts ye nimar mar tahik
(Mat 14:22-33; Jon 6:15-21)

45 Moaknekin Yesu rini-pan tuk kafan narmamas ma tukhavsh bot
kaparia, misoviofugin misokupan mamhaven apa ye nikar lugun, mhaven
yerkwanu kirik, nhagin e Betsaeda. Poh In ramemir, mher rik rik kin

©6:30 Luk 10:17 f6:34 Nam 27:17; Mat 9:36 ¢ 6:37 Nakirkun min niniyen moknekin,
“?Nakorkeikei mas jaksoriah mane yame yermamo kirik tukror wok tukun makus seven
ua?” 1"6:35-44 Mak 8:1-9

narmams pah kamhaven imaris mina. 46 Yesu raowia kin aris, mapitan
kin orio, mhakto mivon ye takwar kirik mamoshuak.?

47Rinapignap, bot ai ramamir hans apa ye tame lugun. Marig Yesu In
ramomir pisin apa fiak. 48In mamam aris kasasua ye bot, misoam routon
meinai nimatag ramuh aria. Kisarig rahah misasua ye bot ipaks reraan,
kini Yesu roriwak ye nimar mar tahik mivon paks tuk oria. Natukrapita
oria, 49-50 marig irio kimisom ramariwok ye nimar mar tahik, khamso ta
yarmbha. Kisotopar mhagin pik./

Moarig Yesu rini-pan tuk orio mo, “Takhapsh nhaginien. Ma Yo amo e.”
51Kini ratpan ye bot, nimotag ror infamien. Kisom kisakur rikirio ragien.*
52 Morig kaparia kapo riskai hana. Kimisom pawk Yesu rimnavigin
narmamsa khapsaah kin bred, mapah irokwak ramswin, moarig kimnhapsh
nharkunien ma In pa.

Yesu rimnor huvs narmams kimnhamhs apa Genesaret
(Mat 14:34-36)

53Kini iria kisoviofugin ye lugun ai mhavhiak ye kwonmhaan kirik
nhagin e Genesaret. Mhavi-torakin kaparis bot aikin. 54Kini mhavhiak,
narmama min aikin kimisom Yesu kini kharkun In. 55Kini kisaiyu
mhaven apa imaris mine mhapik narmams yama mine kimnhamho ye
nikaokao mhavan ikin pukaa Yesu ramven ikin. 56 Ikin mins fam Yesu
ramvan ikin, yerkwanu ehus, mine yerkwanu kwaskwah, narmama
mina khapik narmame mins kamhamha, masarer aswasig kin ye swatuk
pisiok. Kini misasok atgin ma tukreighaan kin narmams kamhamhs pah
kharap ama nipeihage neipan kafan. Kini narmams mi-fam yame mine
kimnharap, kimisasanin.

Nomhajoun kape loa kape Moses kamhani hah Yesu
(Mat 15:1-20)

1Namhajoun tiksin kape loa kape Moses iris Farisi mins khasi-pan

Jerusalem mhaus misofugin-pan tuk Yesu 2kini misom mo narmama
tiksin kape Yesu kasavigin mamhavoh nomkimik kirik meinai khapsh
nisaravyen rari-pan natuakemien kape noma Isrel. 3 (Farisi mins, mine
namo Isrel mina fam kamhakwasig kin narayen kupan kaparia. Tukma
khapsh nisaravyen rari-pan norien kaparia, to khapsh nisaviginien.
4Kini, tukmo khasi-pan apa maket, mhaus yerkwanu, kini mhapah
nisaravyen, to khapsh min nisaviginien. Kapario natuakemien ripsaah ye
nikarin kape naspir-tayen nemkimik ye pankin, mine sospen mine besin
kapario).!

16:46 Luk 5:16 7 6:49 Luk 24:37 * 6:51 Mak 4:39 !7:4 Nomo Isrel kisouji-pen min loa
tiksin tuk loa kape Moses. Kini ai mharai-pan ye nokwakwa kirik kimo, Mishnah.

5Kini Farisi mina mine namhajoun kape loa kape Moses kinasaiyoh
Yesu mhampo, “?Rhawor kafam narmams khapah nisori-panien kapataws
natuakemien yame kaha mina kimnasavhag-pa kin kimi stawa? Kafam
narmama mina kasavigin mhapsh nissravyen roari-pan natuakemien
kapatawa.”
6Kini Yesu rini-pan tuk srie mimo, “Eh. Kapamio niniyen rhuve, moarig
kapamis norien in rahas. In apa kupan, profet kirik kape Kughen, nhagin
e Aesea, rimnoafrakis ye nikarin kapemia mirai mamni ma,
“ ‘Noma mino a kamhani apnapig ama nafrakisien irak ye nheris,
moarig rikiria ramamir isok pik tuk Yo.
7 Kaseshuak morig kasshuak tokun ama.
Kini kapoerio novhagien kamhani mhams nagkiarien e kape
Kughen, marig ror amo narigien kin kape yermama.””
(Aes 29:13)
8Kini Yesu rini-pan tuk arie mo, “Kimis nakwasapah loa yame Kughen
rimivohsi-pre, kini minamhakwasig ama kin narigien kape yermama.”
9Kini mini-pan min tuk aris ma, “?Kimis nakhame nakharkun pik nar?
IMorig nakwasapah loa kape Kughen minamhakwasig ams kin narsyen
kape kaha mina! 10Som-ru, Moses rimini kupon mimo, ‘Takhasiai
nisinmis mine rimimia.” (Eks 20:12; Dut 5:16) Kini mimo, ‘Yermama yame
ramni hah nisini ue rimni tukhopni.’ (Eks 21:17; Lev 20:9)
11 Moarig kimis nakhani-shu narmamas ma tukhapsh nisasituyen ye mama
mine tats kaporia, mhamse tukhani-pan tuk arie mhama, ‘Eh. Yakeinein
nivohsi-preyen nar kirik meinai yakvohsi-pan ta fam kimi Kughen, kini
to yakpoh nivohsi-ta-minien mivohsi-pre kimik.” 12 Nakasovhag kimi
narmama maknekin misatapig kin nasituyen yame narmams tuksor
kimi nisinrio mine rimris. 13Ror pon naroyen kapoamis yame nakasavhag
kin kimi narmamse ramor tokun nagkiarien kape Kughen. Kini masor
narimnar khapsaah ror moknekin.”
14Kini Yesu rokron kin narmams mas tukhaus min. Mini-pan tuk aris
mpo, “Taksatarig huve, misorig mharkun. 15Nar ramomir irus, tukma
rivan yerki yermams, to ripsh norien romkimik ye nimri Kughen. Nar
ramtarhav yerki yermamo ramor namkimik ye nimri Kughen. 16 Yermama
yame nimatergin rar9, tukrarig huve nagkiarien e.”™
17Kini Yesu rota min ye narmams ai, mivon ima. Kini narmams kafan
kisaiyoh kin niprai nuhpikinien yame in rimini. 18 Kini rini-pan tuk oria
mimpo, “?Rhawor? ?Kimis min nakseinein? Takharkun ms narimnar yame
kaman to rapsh norien yermams romkimik ye nimri Kughen. 19Narimnar
yame ror maknakin to ripsh nivenien yerkin. Miven ye tipeus en

m 7:16 Nogkiarien ye v. 16 rikok ye kopi akwas tiksin kape Niutestamen. Keinein ma Mak
rimirai ofrakis uo nikam.

mipitorhav hana min.” (Nogkiarien a kape Yesu rini huve fam naviginien
mina ye nimri Kughen).

20Kini In mima, “Marig narimnar yame ramsi-pan yerki yermams in en
ramor yermama ramamkimik ye nimri Kughen. 21 Meinai yerki yermams,
norigien hah ripsaah, romhen kin nokrahyen kin piraovin, nhopniyen
yermamp, napir-panien tuk piakwonahin, nokrahyen, 22 naptigien kin
nauts, norien has, nor-apnapigien nar, neikuayen, niniyen nikar jir,
nanipinien, nagkiar-ausitien, mine natowaoyen. 23 Norien has mina
a kamhasi-pan yerki yermamoe mor yermamo ramomkimik ye nimri
Kughen.”

Piraovin kirik yame pah nien ma kwoanaraus kape Isrel ramni
nafrakisien ye Yesu
(Mat 15:21-28)

24Kini Yesu ritorhav min aikin meiwaiyu arhav kwanmhaan ehus kirik,
nhagin e Taea. Maiyu apis-apis pawk, miven imo, morig narmams a
kharkun ms In eikin e. 25-26 Kini piraovin kirik, nanmin has rimnamir ye
kafan piakaskah. Pian ai pah nien ma kwanaraus kape Isrel. In rimnarha
apa Fonisia, ye provins a Siria. Kini rimnarig navsaoyen kin Yesu, kini
ru9, manimkur ye nimrin masak atgin mo tukrako ta nanmin has ye
kafan piakaskah.

27Morig Yesu rini-pan nuhpikinien kirik tukun mima, “Pah kwajikova
mina amo tuksavigin tupris rosiis. Ripah natuatukien mo tukveh
naviginien ne kwajikove karakikin-pan kimi kuri mina.””

28 Morig piraovin ai rini-pan tukun mao, “Yemasur, nafrakis. Moarig kuri
mina kharkun nisonien nimsimsi naviginien ne kwajikove mins yame
ramasaah-pan ye napaag tebol.”?

29Kini Yesu rini-pan min mo, “Nimnhorpin moknen nagkiarien,
rhuve. Nanmin has ruaterhav ta ye kafam piakaskoh. Rerig-pon imam
yerkwanu.”

30Piraovin ai rirerig-pon iman yerkwanu mom kafan piakeskoh
ramapir huve ye nikaokao. Nanmin has ruatsrhav iran.

Yesu rimnor huvs karu kirik, mor huve min rogkiar

31Kini ai, Yesu ritorhav min provins a Taea, kini meiwaiyu-pa mapita
provins a Saedon, mue e Galili, mivon kwonmhan ehus kirik nhagin e

n 7:27 Yesu ramoagkiar kin kuri meinai noma Isrel irio khamo nama Fonisia mine nama
Siria kisomhen kin kuri. Ror pan khams takasitu ye kwajikove mina kape nar Isrel, mipah
nasituyen ye kwajikove mina kape tans pisin. ° 7:28 Pian a rimnagkiar kin nimsimsi
naviginien ror nuhpikinien kin. Ma Yesu ramasitu ye narmins Isrel, marig nipar nasituyen
kafan in aikin. To rapah nahipan-fam-ien kimi narmino Isrel.

Dikapolis. 32Kini kharah koru kirik yame ripsh nagkiarien, mhaus kimin.
Misaiyoh-pan Yesu ma tukrarshu-pen kwermin ye yermams ai, psah rhuva.

33Kini Yesu rivoh yermams ai, miraven isok tuk narmama, mivohsi-pan
kwankwai kwermin ye nimatorgi yermama ai, majai kwoankwai kwermin,
kini mirap nerami yermams ai. 34Kini marha fakts ye neai, moarig kafan
narigien ripam, kini meihagh apir. Kini mini-pan tuk yermamse ai mo,
“IEfata!” (Nipran rimo, “!dkwag!”). 35 Moknekin, nimoatorgi yermamso ai
rokwag, kini neramin rihuatuk, moagkiar huva.

36 Kini Yesu rini-shu suton tuk narmamas ma tukhapsh nissvsaoyen
kin norien a. Mini-ashu auten pawk, marig iris kisavsao kin mamharpin.
37Kini iris kisakur pik kin nimtstien a, mamhani mhamao, “Man. Kwan a
rapita. Rirkun nar ofrakis. Ramor huve koru mins mine narmams khapsh
nisogkiarien.”

Yesu rimnor nimtatien kirik, mamoavigon narman fo taosen
(Mat 15:32-39)

8 1Ye nipig a, narmama khapsaah khaue min misam Yesu. Iris, naria

naviginien rirkak. Ror pan Yesu rini-pan tuk kafan narmams mina
mp, 2“Rikik reiwaiyu pik tuk narmams mina e. Kitawo mirio kasomir
nipig kisisar, kini naris naviginien rirkok. 3 To yakher-pan kin aria
yerkwanu kamhavaen, kirik romkarav ye swatuk, nimrin rapig, kini rimir,
meinai tiksin kimnhasi-pan isok.”

4Kini narmams kafan mina khani-pan tukun mhams, “?Tukhavah hia
naris naviginien? Ikin eikin e kwonmhan akwak.”

5Kini Yesu raiyoh oris ma, “?Marig bred kuvhuun en?”

Khamo, “Bred seven.”

6Kini Yesu rini-pan tuk narmams ai ma, “Taksakwata.” Kini mivah
nipar bred ai, mini vi vi Kughen tukun, kini makapir-pir, mahi-pan
kimi kafan narmame ma tuksavigin narmams kin aikin. Kini ai irio
kisor. 7Kwaji kemam tiksin min aikin. Yesu rini vi vi Kughen tukun,
mini moa tukhavahsi-pen min kimi narmames ai. 8Kini kisavigon, tuprisa
rasiis fam. Misapah niparperin mhavai-pan ye kameiru ehuo seven. 9Iria
kimasavigan, narman ama, romhen kin fo taosen. Kini Yesu rher rik rik
kin aria.? 10Kini ai irio kafan narmamas mina, mhavean ye bot, mhaven
apa kwanmhan ehus kirik, nhagin e Dalmanuta.

Namhajoun mina kape loa kape Moses khama tuksom nimtatien kirik
(Mat 16:1-4)

11Kini ai, Farisi tiksin khaus masani-ahu Yesu mo to rapsh norien
nimtatien kirik ye nimriris ye nosaninien kape Nanmin kape Kughen.

P 8:1-9 Mak 6:35-44

12Kini Yesu rikin ropou, meihagh opir, mini-pen tuk ario mo, “?’Rhawor
e kimis narmamo nakasars ye rao e, nakhamas taksom nimtotien kirik?
Yakamni-pre ofrakis tuk amia ma taktokun ai, to nakhapsh nisemien
nimtatien kirik ror moknenkin.”? 13Kini Yesu ropsh namhajoun mino a,
matpan min ye bot, maviafugin-pan ye nikar lugun.

Yesu rimnor kwirig kimi kafan narmams mins meinai
kaparhia kapas riskai pik
(Mat 16:5-12)

14Kini ai Yesu mine kafan narmamas mina khaven ye bot, misoru kin
bred mhavsh ama nipar bred kirikiana ama. 15Kini Yesu rimnor kwirig
kimi ario ye nuhpikinien mima, “Takasorig omios tuk ‘yis’ kape Farisi
mino, mine Herod.”" ¢

16 Kini kinasaiyoh arie mina kin niprai nuhpikinien a, mhams, “?Tukma
ror kwon e rimo kimnhapsah nhavohyen bred ua?”

17Marig Yesu ruirkun ta narigien kaporia. Mini-pan tuk aris ms,
“?Rhawor e nakasom amis mina ma bred rikak? ?Nakshawor mhapsh
nisam-huvayen? ?Mishawor mhapah nissrig-huvoyen? Kapamia kapa
riskai pik.” 18 Nimrimia pawk ama eikin, morig nakhapsh nisomien.
Nimotorgimia pawk ama eikin, marig nakhapah nisorigien. Tukma ror
nakwasarukin fam narimnar yame kitawa kimisor. 19Nipig yimivah nipar
bred kirkirip, makapir-pir, moahi-pan kimi narman faef taosen kison,
morig kimisapah niparpar naviginien, ?nakhavai-pan ye nitip kuvhuun?”*

Khamo, “Twelef.”

20Kini rare maiyoh min ario mo, “Nipig yimivoh nipor bred seven,
mohi-pan kimi narman fo taosen kison, kini mhapah niparparin,
?nakhavai-pan ye kameiru kuvhuun?”

Khames, “Seven.”

21 Marig ama rini-pan tuk aris mo, “?Marig rhawor? ?Nakaseinein hana
Yo?”

Yesu rimnor huva nimrin pis kirik rhuve min

22Kini ai khaus mhavhiak min yerkwanu kirik nhagin e Betsaeda. Kini
narmams tiksin kharah nimrin pis kirik mhaue kimi Yesu ma tukrarahu-
pon kwermin iran. 23Kini Yesu riwoh kwermi yermama ai mikir miraven
isok tuk yerkwanu. Kini ai, rojai nimrin, kini marshu-pan kwermin iran,
mim», “?Nakarha mamoam nar us nikam?”

48:12 Mat 12:39; Luk 11:29 * 8:15 “Yis” in nar kirik ror bred ramasiis. Yesu ramni

yis meinai nowhagien kape nomhajoun kape loa kape Moses mine Herod riven yerki
narmamsy, ror narigien kapario ramasiis kin nahasien. *8:15 Luk 12:1 *8:17 Mak 6:52
u 8:19 Mak 6:41-44

24 Moknekin, yermama ai rom nar. Kini mima, “Nofrah, yakamam
narmamsa kaseriwok. Marig kisom nomhen sms irio nai mina.”

25Kini Yesu rara moarsahu-pan kwermin ye nimrin, kini ai yermamo ai
rarha huva. Kini nimrin romtir, mem huvas nar. 26 Kini Yesu rher-pan kin
mamni mima, “Takven apa imam ikin, marig takpah nivenien yerkwanu
e nimasi-pan ikin.”

Pita in ramnisrhav ms Yesu In Kristo
(Mat 16:13-20; Luk 9:18-21)

27Kini ai Yesu mine kafan narmams khaterhav min mhaven yerkwanu
ming ipake tuk kwonmhan ehus kirik nhagin e Sisaria Filipae. Kisariwak
mamhavan ye swatuk, Yesu ramaiyoh aris ma, “?Marig narmama
kamhani mos Yo e pa?”

28Kini khani-pon tukun mhams, “Tiksin khamo Ik e Jon Baptaes; tiksin
khamsa Ik e Elaeja tu; kini tiksin khama Ik e profet kupan kirik kape
Kughen.””

29Kini In raiyoh aris ma, “?Marig kimio nakamhani ms Yo e pa?”

Moarig ama Pita rimo, “Ik e Kristo.”” *

30Kini ai Yesu rini-shu autan pan tuk aris ma tukhapsh nhani-panien
tuk narmama.”

Yesu rimnakupon mirkun, mini-srhav ms tukrimhs, kini mimragh min
(Mat 16:21-23; Luk 9:22)

31Kini Yesu ririkakun mamavhag kimi kafan narmams mins mimo,
“Yo, Ji Yermamo, jakorig nomhoayen ye narimnar khapsaah. Nomehuo
kape noma mina Isrel, mine jif pris mins, mine namhajoun kape loa
kape Moses, tuksomakin Yo mhani ma Yo jakmha. Marig nipig kisisor
tukrue mivon, kini Yo jakimragh min.” 32 Rini-orhav-pan huve tuk aris,
moknekin Pita rikir In, mwapta irsris, kini mamnishu-pan nagkiarien
yame Yesu rimini.

33 Morig Yesu rarar, mom kafan narmamse mins, mini-pan skai tuk Pita
mimpo, “ISetan! !Ap ikin e! Norigien kafam ripoh nomhenien kin narigien
kape Kughen. Norigien ama kape yermama.”

Yermams kape Yesu tukrata ye narimnar yame in atuk rorkeikei
(Mat 16:24-28; Luk 9:23-27)

34Yesu rokron kin narmams mifam aikin a, mine narmams kafan,
khaus kini rini-pen tuk ario mima, “Tukma yermamo rimo tukrikwasig

v 8:28 Mak 6:15 ™ 8:29 Jon 6:68-69 * 8:29 “Kristo” mine “Mesaea” kwom nomhen.
Nipran rimo, “Yermams yame Kughen rimini kupan mo tukrher-ps kin tuk niwah-
miraghien atawa.” ¥ 8:30 Mak 9:9

kin Yo, tukramokeikei mota ye narigien kafan, kini tukma rorig pawk

nomhayen romhen kin neamhayen ye nimhayen ye nai kamarkwao

kin, moarig tukrikwasig kin Yo.? 35 Yermamo yame ramgin tuk kafan

nimraghien, tukramakeikei mimha. Marig yermama yame tukhopni tuk

nikwasigien kin Yo, tukrars ye nimraghien rerin. 36 Tukmo yermamsa

kirik kafan nauts rehus pik ye tokrei tans e, moarig in ramarakikin kafan

nimraghien tukun, nanmin tukrerwei. 37Marig nar kirik rirkak min

tuk nivehyen nimri nimraghien kafan. 3 Narmamao yame kasars ye rao

e kwasapah Kughen masor pik tavhage has. Tukma nakauris kin nini-

orhavyen nhagik mine nagkiarien kafak ye nimri mirh, Yo min jakauris

kin nini-arhavyen nhagim nipig Yo, Ji Yermamo, jakrerig-ps min kimaws

agelo rhake mina ye neihuoyen kape Rimik.”®

9 1Kini Yesu rini-pan min, “Yakamni-pre ofrakis tuk oamis moa
narmams tiksin kasars ikin e to khapash nhamhoayen miseriaji

nipig narmams tuksam Kughen raveh nehuayen tuk narmaruyen ye

narmamsa.”®

Kughen ramhajoun ms Yesu in Tini, nimrin rukreikin mus mor pisin
(Mat 17:1-9; Luk 9:28-36)

2 Nipig sikis rue mivon, Yesu rikir Pita, Jemes mine Jon mishakto fiak
ye tukwas apomh kirik. Irisir pisin ama kimirhkwasig kin. Khararer
mhrom ma niprai Yesu rukrekin mus mor pisin. 3 Neipan kafan rhawan
pik. Kini to yermams kirik ye tokrei tana e ripsh norien neipon kirik
rhawon masis moaknakin. 4Kini yermame misir ai kafan kirhom yemasur
kupon mir kape Kughen kiraru, Elaeja mine Moses, kratorhav-ps min,
mawaogkiar irisir Yesu.

5Kini Pita rini-pan tuk Yesu ma, “Yhajoun, rhuve me kimasir jakrhara
amo ikin e. Poh yakrharkwopok nima kisisor: Kafam kirik, kape Moses
kirik, kini kape Elaeja kirik.” 6 (Khrigin, kini Pita rimnagkiar apnapig
om»).

7Maknekin napus kirik reiwaiyu, muvrig apis aria. Kisorig nogkiarien
kirik risi-pan ye napus mimao, “In e Narik keikei yakorkeikei pik.
ITaksatorig kin In!”°

8 Moknekin, krharhaha, mrhipsh min nirhamien ariu. Yesu pisin ama
ramorer.

9Kini khasi-fakte ye tukwas, Yesu rimini-shu auten pan tuk arisir
mimpo, “Takrhipah nirhavsaoyen kin mirheriaji Yo, Ji Yermamsy,
jakimragh min ye nimhayen kafak.” 10Kini irisir kimirhivoeh tim tim
nagkiarien kape Yesu, marig irisir atuk ama kirhaiyoh orisir mina

z 8:34 Mat 10:38-39; Luk 14:27 2 8:38 Mat 10:33 " 9:1 Mak 13:30 < 9:2-7 Wok 3:22;
2 Pita 1:17-18

mirhimo, “?Nogkiarien e ramni, tukrimhe mimragh min, nipran ramni
naha?”

11Kini kinirhaiyoh Yesu mirhimo, “?’Rhawor namhajoun kape loa kape
Moses khamo Elaeja tukramokeikei muo mokupon kin Kristo?” (Mal 3:1)¢

12Kini Yesu rimo, “Nofrakis. Elaeja rimnakupan mus tuk natu-huveyen
narimnar fam. ?Marig rhawor Nokwokwa kape Kughen rimos ‘Narmama
tuksomoakin Ji Yermams kini tukrorig nemhayen ye narimnar ripsaah?’¢ f
13 Maorig yakamni-pre tuk amis mo Elaeja ruaus ta. Kini narmama kasori-
pon narigien kapario misor ahas pan tukun, romhen kin yame Nokwokwa
kape Kughen rimini.”s

Yesu rimnakota nanmin has ye pikwarien kirik
(Mat 17:14-21; Luk 9:37-43)

14]risir krhus iris narmame mins kape Yesu, misom min narmama
khapsaah. Namhajoun kape loa kape Moses, mine narmamse kape Yesu
kasotgoh kimi ario mina. 15Moknekin misom Yesu, kisakur, kini misaiyu
mhaven tukun missterum-pon iran.

16Kini Yesu raiyoh kafan narmamos mima, “?Nakasotgoh kimi noma
mina e tuk naha?”

17Kini morig yermamsa kirik rus mini-pan tukun ma, “Yhajoun,
yo yimirah kafak pikwarien mus mo jakem Ik, meinai nanmin has
ramomir iran, mamor in reinein nagkiarien. 18 Tukma nanmin has
rorer-pan pik iran, kini mamasus kin, ramimir-pan ye nimoptana.
Nehe nokwan ramterhav, mamoh kwarua, kini nipran rikimkim pik.
Kini yakaiyoh-pan kafam narmama mo tuksoko-ta nanmin has, morig
kaseinein.”

19Kini Yesu rini-pan tuk ario ma, “!Kasi! Kimis yame mine naksara
e towei, nhatotoyen kapamis rirkok. ?Kitawom kimis tuksare miseriaji
naha nipig nakpishatote irak? Harsh pikwarien en mhaus.”

20Kini kharah mhaus kimin. Nipig nanmin has rimnom Yesu,
moakneikin ror pikwarien a rotomnimin, mamasok-asok ye nimoptana.
Kini nehe nokwan ramtsrhav rhawaon.

21Kini Yesu raiyoh-pan rim pikwarien ms, “?Rimnor maknekin
m-kivhuun ai taktokun?”

Kini rini-pon tukun mo, “Rimnamarkaskeh mirikakun. 22 Nipig
ripsaah nanmin has ramasua-pan kin ye nap us ye nu, mamarkut ma
tukrimha. Tukma nakirkun nasituyen, rikim reiwaiyu tuk amawa, kini
masitu.”

49:11 Amru Mat 11:14, 17:12, mine Luk 1:17. ¢ 9:12 Sam 22:1-18; Aes 53:3;
Mal 4:5-6  £9:12 Aes 53:3 ramni ma Mesaea tukrarig namhayen tuk narimnar ripsaah.
£ 9:13 Mat 11:14

23Kini Yesu rini-pon tukun ma, “?Nakhawor mamaiyoh ma yakirkun
nasituyen ua? Yakirkun norien narimnar fam kimi narmams yams mine
kashatoto irak.”®

24 Moaknekin, rim pikwarien ai rok-rapomh mini ma, “Yakamhatata,
morig kafak nhatotoyen rarkasksh. !Takor yo mas jakhatots pik min iram!”

25Kini Yesu rom mo narmama kamhaus ipaks tukun, kini rogkiar
pon skai kimi nanmin has mimso, “Ik nanmin hah. Nimoatorgim roru.
Nakeinein nagkiarien. Yakamni-pre tuk ik ma taksta ye pikwarien e,
mipah min nuayen tukun.”

26 Moknekin nanmin ai rok-rapomh mor niprai pikwarien ai
rotomnimin kini mata iran. Kini irio kisom niprai pikwarien ai mamhani
mhams, “Ruamha agkop.”! 27Morig Yesu riveh kwermin, mivi hakts, kini
rhekimter.

28Kini Yesu rauru-pan min ima, iris pisin amo kafan narmams mina
kinh kisaiyoh In mhama, “?Kimaws yakshawor miseinein nokotayen
nanmin has a?”

29Kini Yesu rimo, “Nanmin has yamo mine kisor moknekin, nohuakien
pisin amo rirkun nokotayen orio.™

Yesu rimini-orhav min ms tukrimhos
(Mat 17:22-23; Luk 9:43-45)

30Kini khatsrhav-pan min aikin mamhaven misapita yerkwanu mins e
Galili. Marig Yesu ripah norkeikeiyen mos narmamo tukharkun kwenmhaan
yame In ramars ikin,* 31 meinai In ramowhag kimi kafan narmamo mino
mamni mo, “Yermamo kirik tikreighan-pan kin Yo, Ji Yermamso, ye kwermi
tikmir mina kafak. Marig tukshopni pawk Yo, tukreriaji nipig kisisar,
Kughen tukror min Yo yakimragh.”" 32 Morig narmams mins kafan khapsh
nharkunien niprai nagkiarien a. Mhagin min kin naiyohyen kin nipran.™

?Pa e in yermams yame in rehus rapita?
(Mat 18:1-5; Luk 9:46-48)

33Kini khatorhav-ps min ye yerkwanu kirik, nhagin a Kapaneam,
mhaven ye nokwai nima. Kini Yesu rimnaiyoh kafan narmame mimsy,
“?Naksariwak ye swatuk, masotgoh kimi amis mins tuk naha?” 34Kini
irio khapah nhaniyen nar kirik tukun meinai kimnamhauo ye swatuk
masotgoh ma iria pa nhagin in rehus rapita srie mina tiksin.

35Kini Yesu ritei-ohu mokwato mokran kin kafan narmamse twelef
khaus, kini mini-pan tuk aris ma, “Tukma kimis kirik rima tukreihus

h 9:23 Mat 21:21; Mak 11:23 19:26 Mak 1:26 9:29 Swatuk pisin kirik tuk niniyen v.
29: “Nanmin has yams mine kisor maknekin, nshuakien sma mine napshyen naviginien,
rirkun nokotayen aria.” ¥9:30 Jon 7:1 !'9:31 Mak 8:31; 10:32-34 ™ 9:32 Luk 9:45

mapita narmams, kafan narigien tukramokeikei meiwaiyu agkap. Kini
mamor atus kin ams kape narmama.”™

36 Kini riroh kwajikova kirik marip in ye kwerkwan iraria. Mirah-
si hakts, mini-pan tuk aris mima, 37“Yermamso yame raveh nhagik,
mamasitu kin ye kwajikova kirik romhen kin yame, nasituyen e in e
tukror min kimi Yo. Kini psah nien ma ramasitu ama irak, marig ramor
min kimi Yermama yame rimnher-ps kin Yo.”?

Yermams yame ripah nini-hahyen atawo, kitawo kirik en
(Mat 19:6-9; Luk 9:49-50; 17:1-2)

38Kini Jon rini-pan tuk Yesu mo, “Yhajoun. Yermamo kirik e yakasom
rawoh nhagim mamokota nanmin has kin ye narmames. Kini yakhani-ohu
meinai ripsh nien mo kitaws kirik.”

39Marig Yesu rini-pan tukun ma, “Takhapsah nhani-shuyen. Yermama
yame rawah nhagik mamor nimtatien kin, to ripeh narar-minien mini
has nhagik. 40 Yermamao yame ripsh nini-hasien atawo, in kitaws kirik.?
M1 Nofrakis, yermamo yame raveh nu ye pankin, mivohsi-pre kimi amia
meinai kafak e kimis, kini Yo e Kristo, kini kwon en, tukrivah ofrakis
narokien iran.”?

42Kini Yesu rini min mo, “Marig tukma yermams kirik ravi-pan
kwajikova kirik yame rhatoats irak, moe tukror tovhage has, kini yermama
a, Kughen tukror narpinien ehus kimin. Kini narpinien a tukriskai
rapita yame kiruk-pan kapier kirik ye nipstok nuan, karkwoarhao kin apa
ye tame tahik ma tukromnim. 43Kini tukms kwermim ramor nakamor
tovhage hah, rhuve mo takarsru ta. Rhuve pik mo takpsah kwermim
kirikians mamragh kin kape rerin. Yame rhuvs pik rapita yame takvon
ye nap ehua kin kwermim kwis mir, yame nap to rapsh nipisien.” 44In
aikin, sirat mina to khapsh nhamhayen, kini nap min to rapsh nipisien.*
45Kini tukma nihum ramor nakamor toevhags hah, rhuve mo takeraru ta.
Rhuve pik mo takpah nihum kirikians, mamragh kin kape rerin. Rapita
yame takvon ye nap ehus kin nihum kwis mir. 46In aikin, sirat mina
to khapsah nhamhayen, kini nap min to rapsh nipisien.* 47Kini tukma
nimrim ramor nakamor tovhage hah, rhuve mos takikum ierig ta. Rhuve
pik mo takpah nimrim kirikians miven kin apa ye rao ye neai. Rapita
yame takvon ye nap ehus kin nimrim kwis mir.” 48In aikin

“ ‘Sirot mina to khapah nhamhayen,

n 9:35 Mat 20:25-27; Mak 10:43-44; Luk 22:24-26 °© 9:37 Mat 10:40 ? 9:40 Mat 12:30;
Luk 11:23  99:41 Mat 10:42 r9:43 Mat 5:30 5 9:44 v. 44 rikok ye kopi akwas

tiksin kape Niutestamen. Keinein mo Mak rimirai ofrakis us nikam. t9:46 v. 46 rikak
ye kopi akwas tiksin kape Niutestamen. Keinein ms Mak rimirai ofrakis us nikam.

v 9:47 Mat 5:29

Kini nap min to rapsh nipisien.’ (Aes 66:24)
49“Nap tukroasaah-asaah pan ye narmame fam romhen kin yame
kamaviatog-pan nigar ye naviginien. 50Nigar in nar huvae kirik. Kini
morig tukma nigar rahiu pik, ?tukhawor kor rhekin min? Poh narayen
kapamis tukrheikan, kini takasars ye nomarinuyen.”

?Rhuva mo yerman mine piraovin tukwapsh ariu mins ua?
(Mat 19:1-12; Luk 16:18)

1 O 1Kini Yesu raro mitorhav min aikin miven provins e Judia, miven
mamamir apa nikar nu kirik nhagin e Jodan. Kini narmamsa
khapsaah kimnhaus min masom In. Kini In ramavhag kimi aris, romhen

kin yame In ramor rerin.

2Kini Farisi tiksin khaus masaiyoh Yesu kin naiyohyen auton kirik
mo tuksam-ru ma tukrini nagkiarien kirik rapsh nomhenien. Mhani-
pon tukun mhamo, “?Rhawor tukms yerman ropsh kafan piraovin?
?Ramakapir loa us nikam?”

3Kini Yesu raiyoh-pan arie mima, “?Naha e loa Moses rimivahsi-pre
kimi amis mokupan?”

4Kini irio khama, “Moses rimneighan kin ms yerman rirkun niraiyen
nokwakwa tuk napshyen kafan piraovin mivehsi-pan kimin, kini mapsh
in.”v

5Kini Yesu rini-pan tuk oris mimo, “Moses rimirai loa en meinai
kapoamia kapa riskai pik. 6 Marig kupon, nipig Kughen rimnarahu
nimoptang, ‘In mor min yerman mine piraovin.’ (Jen 1:27) 7Ror
moknakin ma yerman tukrata ye rimni mine nisini, kini iriu piraovin
mwar? kirikiana. 8 ‘Tukware ma niprairiu kirikiana.”  (Jen 2:24) Kini iriu
kwis tukwaras kirikiana. 9Meinai Kughen rimoaviafugin maknakin ariu,
yermama to ripsh nakapirien narayen kapoariu.”

10Kini ai, Yesu mine kafan narmams kharerig-ps yerkwanu, kini iria
kisaiyoh-pan min kin. 11Kini In rini-pan min tuk aris mimso, “Yerman
yame rapsh kafan piraovin mamven mamarkurak-pan min ye piraovin
pisin, ramor tovhags hah ye kafan hans piraovin.* 12Kini piraovin yame
ropah kafan yerman, kini miven mamarkurak-pen min ye yerman pisin,
in min ramor tovhage has ye kafan hans yerman.”

Yesu rivohsi-pan nihuvayen kimi kwajikove mina
(Mat 19:13-15; Luk 18:15-17)

13Kini narmama tiksin khapik kaparis kwajikove mina, mhaus misom
Yesu, ma In tukrarahu-pan kwermin iraria, mivahsi-pan nihuveyen kimi
oria. Marig narmamso mina kape Yesu kimnhani-shu aria. 14Kini Yesu

v 10:4 Nogkiarien e ramomir ye Dut 24:1-4. " 10:7-8 Efes 5:31-33 *10:11 Mat 5:32

rom, niemhaa rhai In, kini magkiar skai pan kimi srie mima, “Takhapah
nhani-shuyen kwajikove mina. Sata irarie pah khaus tuk Yo. Meinai
Kughen tukramarmaru ye narmama yama mine kisaomhen kin kwajikova
mina en. 15Yakamni-pre ofrakis tuk omis mo yermama yame rikin ripah
nagienien tuk nivehyen kafan narigien rewaiyu romhen kin kwajikova,
to rapah nivonien ye Rao ye Neai.”” 16Kini In mipik kwajikove mina kini
moarahu-pan kwermin iraris, kini mivehsi-pan nihuvoyen kimi ario.

Yermamo kirik kafan nauts rehus, marig rorkeikei mo tukrars ye
nimraghien rerin
(Mat 19:16-30; Luk 18:18-30)

17Kini Yesu rars, mapitan kin oria, kini yermams kirik raiyu mua
mom. Kini manimkur ye nimrin. Mini-pan tukun mima, “Yhajoun huva.
?Nakmo jakamokeikei mor naha mine yakamars rerin?”

18Kini Yesu rimo, “?Nakhawor mamni ma Yo yakhuve? Yermamso kirik
rapah nihuvayen. Kughen ams In rhuva. 19Tk nakwirkun ta loa yame
Moses rimini mo, ‘Takpsh nhopniyen yermamo. Kini mipsh napir-panien
tuk piraovin pisin. Kini mipah nokrahyen. Kini mipsh nini-apnapigien
nar meikua kin ye yermama kirik. Kini mipah neikuayen kin nakrahyen.
Tuk nipig mins fam takamsiai rimim mine nisinim.” ”*

20Kini kwon ai rini-pan tukun mima, “Yhajoun. Loa mina en,
yakamaori-pan fam ye nakaskshyen kafak, mus meriaji-pa.”

21Kini Yesu rom tim tim kwon ai, kini morkeikei pik. Mini-pan tukun
mima, “Nar kirikiane ams ik nakpsh nor-hanayen. Takvon, moavrai rik
rik kafam narimnar, miveh mane iran, kini mivahsi-pan kimi yaven has
mina. Kini kafam narimnar tukripsaah apa ye rao ye neai. Kini ik mus,
mikwasig kin Yo.”

22 Nipig kwon ai rimnarig nogkiarien yame Yesu rimini, rikin rapou,
meinai kafan naute ripsaah. Rarar map ta ye Yesu.

23Kini Yesu rarha-pan mom kafan narmams kini mini-pan tuk aria
mimpo, “!IMan! Riskai pik tuk narmams yamo mine kapario nauts rehua
tuk nivonien pah Kughen rarmaru iraria.”

24Kini kafan narmamse kisakur kin noagkiarien ai. Kini in rars mini-pan
min tuk arie mima, “Kwajikove kafak mina, routon pik tuk yermama tuk
nivonien pah Kughen rarmaru iran.® 25?Nakasarig mo narmiragh ehus
kirik, kamni kimo kamel, to rauru-pan ye kwaruwei nidil ua? Nikam,
roauteon pik. Romhen amo min kin yermams yame kafan nauts rehus,
routon pik tukun tuk natayen aikin a pah Kughen ramarmaru iran.”

¥10:15 Mat 18:3 #10:19 Loa mins e kimnharai ye Eks 20:12, mine Dut 5:16-20.
2 10:24 Nakirkun niniyen min moaknekin, “Riskai pik tuk yermams yame ramotigts pik ye
kafan nauts, tuk nivenien ye Rao ye Neai.”

26 Kini narmamo kafan mina kisakur, minasaiyoh ario mino, mhams,
“IEh! ?Morig tukmo ror moknekin, kitawo pa in tukramars ye nimraghien
rerin?”

27Morig Yesu rom tim tim orio mini-pan tuk oario ma, “Nar e, to
yermama ripsah norien. Kughen pisin ama In rirkun norien. Meinai In
rirkun norien narimnar fam.”

28Kini Pita rhekimter maiyoh min mima, “?Marig rhawor iromawa?
Yimoasopah fam kapamawe narimnar, mhaus, mhakwasig kin Ik.”

29Kini Yesu rini-pan tukun ma, “Yermams yame in raveh skupan Yo,
kini mamata ye kafan narimnar romhen kin nimas, us piauni, us kafan
kaka, uo rimni mine nisini, us kafan kwajikova, us nasimien kafan tuk
nini-arhavyen Noagkiarien Huve kape Kughen, 30narimnar a to khapah
nharkok-min-ien tukun. Yermamo ai, tukrivah tain ye tokrei tans e
romhen kin wan handred, romhen kin nima, mine piauni, mine nisini,
mine kafan kaks, mine kafan kwajikove, mine nasimien kafan (morig
tukhauh min in). Kini ye narayen vi kafan, tukrars ye nimraghien rerin.
31 Marig, narmamsa mina e kasakupon tukpihamakwasig, kini yams mine
kamhakwasig tukpihaus mipisokupon.”®

Yesu rimini-arhav min ms tukrimhs kini mamragh min
(Mat 20:17-19; Luk 18:31-34)

32Kini Yesu mine kafan narmamo kishakts mhaven Jerusalem. Yesu
rikir orio mhaven. Kini kafan narmams kisakur pik. Kini narmamsa
apnapig tiksin yama mine kimnhakwasig kin oris, kimnhagin min.
Kini Yesu rokron kin kafan narmamse twelef mo tukhaus kirikiana. Kini
mini-srhav narimnar yame tukritorhav-pan tukun. 33Kini mini-pan
mima, “Taksarig-ru. Taktokun ai kamhaven Jerusalem. Kini ikin aikin a,
narmama tiksin tuksarshu-pen Yo, Ji Yermamso, ye kwermi Jif Pris mine
namhajoun kape loa kape Moses. Kini irio tukhauh Yo ma tukshopni Yo.
Miseighan-pan kin Yo kimi narmams mina e pah nien ma noms Isrel,
34poh tuksarh iakei irak, kini misarig-avhin apas Yo, misarkis-arkis Yo,
kini mishopni Yo. Kini marig jakamragh min ye nipig yame ror kisisor
kin.”¢

Jemes mine Jon kwaiyoh kin nar kirik tuk Yesu
(Mat 20:20-23)

35Kini ai, Jemes mine Jon, kwajikove mir kape Sebedi, kiraus mwam
Yesu, mironi-pan tukun mirams, “Yhajoun, yakworkeikei nar kirik ma
takor kimi amru.”

36 Kini Yesu raiyoh mo, “?Nakworkeikei naha?”

> 10:31 Mat 20:16; Luk 13:30 < 10:32-34 Mak 8:31; 9:31

37Kini kromao, “Yakworkeikei mo kimru kirik tukrokwate ye nikarim
matuk, kini kirik tukrokwate ye mawor, nipig Ik takveh nehuayen kape
narmaruyen.”

38 Morig Yesu rini-pan tuk ariu mo, “Kimiru nakawaiyoh-pa kin nar
kirik yame nakweinein. ?Kimiru nakrams nakwamhen mos takwarig min
nomhoyen ye nipraimiru romhen kin yame Yo jakerig ue? ?Us nakramao
kimiru nakwomhen mo takwars ye nipig auton romhen kin yame Yo
jakars iran?”? ¢

39Kini iriu krama, “dha. Kimru yakwomhen.”

Kini Yesu rini-pan mo, “Nafrakis. Kimiru nakrarkun niwarigien
namhayen romhen kin yame Yo jakorig. Kini kimiru nakrarkun min
narayen ye nipig auton romhen kin yame Yo jakars iran. 40 Morig nar
yame nakwaiyoh kin, ma kirik tukrokwata ye nikarik matuk, kini kirik
ye mawor, Yo yakeinein nivohsi-preyen. Marig Kughen rimivohsi-pan
kwoanmhan mir e kimi narmams yama mine In rimini-ta mims irio
tuksokwota ikin.”

41 Nipig narmamo mina tiksin kape Yesu, irio ten, kisorig navsaoyen
kin nar yame Jemes mine Jon kwaiyoh kin, niemhaa rhai ario tukun.
42Kini Yesu rokron kin orio ma tukhaus misam. Mini-pan tuk aris ma,
“Kimia nakwonharkun ta norien kape nomehus yams mine psah nien moa
namo Isrel. Iria kasor auten pik tuk kapario narmams mina. Kini kaparia
nomehua mina kasaviatorakin-ohu pik arie mhamos tukamhakwasig oamo
kin aria.® 43 Morig ripoh natuatukien mo kimis taksor meknakin. Tukma
kimia kirik rorkeikei ma tukriveh nehusyen rapita omis mina tiksin,
norigien kafan tukreiwaiyu mus mo in yor atus kin kirik kapomio.”
44Kini tukma kimio kirik rorkeikei mo tukramkir omio mamakupen,
in min tukrus romhen kin yasitu kapomis fam 45meinai Yo min, Ji
Yermamso, poh nien ms yimaus ma narmama tuksor atus kin kafak.
Morig yimaus ma jakor atus kin kaparias, kini moriah kafak nimraghien
marpin nimraghien kin kape narmamo fam.”

Yesu rimnor huvo nimri Batimeas
(Mat 20:29-34; Luk 18:35-43)

46 Kini Yesu mine kafan narmams khaue yerkwanu kirik nhagin e
Jeriko. Misars, mhatorhav min, narmamse khapsaah kimnhakwasig kin.
Kini nimrin pis kirik ramkwota ye nikar swatuk. Nhagin e Batimeas.

410:38 Mak 14:36; Luk 12:50 ©10:38 Ye v. 38, Yesu rimnagkiar kin nuhpikinien
mokneikin, “?Nakrarkun niranim-pan-ien ye pankin yame jaknim-pan ikin ua? ?Us
nakrarkun nirawohyen baptaes yame Yo jakpiwoh ua?” Marig Translesen Komiti
rimnari-psn yame Bislama Baebol ramni mhoprai nuhpikinien mirai esme nipran.
£10:39 Wok 12:2; Rev 1:9  #10:42 Luk 22:25-26 " 10:43 Mat 23:11; Mak 9:35
110:45 Mak 10:45 in romhen kin nuknei norigien kape nokwokwao e yame Mak rimirai.

(In kwajikove kape Timeas). Nipig fam in ramawa-pan kin mane tuk
narmamsa. 47Kini nipig in rimnarig ma Yesu, yema Nasaret, ramup,
ramokran kin mamni ma, “!Yesu! !Kwoanaraus kape King Deved!
Yakorkeikei ma rikim tukreihus tuk yo.”

48 Kini narmama khapsaah kisagkiar-pan skai kimin, mhames, “!Ah! Pim.”

Moarig in ramrirpin ama ye nokronien. Mamni mo, “!Kwanaraus kape
King Deved! Yakorkeikei ma rikim tukreihus tuk yo.”

49Kini Yesu rarar, mini-pan tuk aria mima, “Hani-pon tukun ms rua.”

Kini iria khaven misokron kin nimrin pis ai, mhama, “Eh. Agien.
Yuven. Ramokron kin ik.”

50Kini nimrin pis a rarar moknekin mopakiok-ta kin kafan kot, kini
mivon mam Yesu.

51Kini Yesu rini-pan tukun mo, “?’Nakms jakor naha nhagin kimik?”

Kini rini-pan tukun ma, “Yhajoun. Yakorkeikei ma nimrik tukrarha,
poh yakom nar.”

52Kini Yesu rini-pon tukun mo, “Rhuve amo. Takamvon. Nhatoatoyen
kafam rimnor ik nakwahuve min.”

Moknekin nimrin rarha. Kini rom nar. Kini ai in mikwasig kin Yesu./

Yesu rimavan Jerusalem mor apu m»s in king
(Mat 21:1-11; Luk 19:28-40; Jon 12:12-19)

1 1 1Kinomhavon paks tuk Jerusalem, mhatorhav-pan yerkwanu
mir kiraru, nhagriu e Betfas mine Betani, ipaks tuk tukwas

kirik nhagin e Olif. Kini Yesu rher-pon kin yermams kiraru kafan, mimos
2“Takraven yerkwanu a nakaravaag-pan ikin. Mwom kwaji dongki kirik
kipah nasua-hanayen iran, kimirkwaji. Nakrarsin, mwasig miraua. 3Kini
tukmo yermams kirik raiyoh-pre omiru mima, ‘?Nakwhawor mawor
moaknekin?’ Nakrani-pon tukun miroma, ‘Yermaru rims tukrasus ye
dongki e. Poh nien ma tuk tu, rarpin-pre min.’ ”

4Kini ai, kiravon mwom kwaji dongki ai ramarer ye nikar swatuk.
Kimirkwaji ipake tuk kwoarus ye nims kirik. Kini kirarsin, 5Snarmama
tiksin kasorer aikin minasaiyoh ariu mhama, “Eh. Kwoars mir.
?Nakwhawor marirsin dongki e?” 6Kini iriu kroni-pan nagkiarien yame
Yesu ruini-pan ta tuk ariu. Kini nama mina ai kiseighan kin. 7Kirarah
dongki ai miraus mwom Yesu. Miravahsi-ta kot kapariu mawspeina-pan
ye nimetai dongki. Kini Yesu rosus iran.* 8 Narmams khapsaah kisatu kot
kapoario mimhahuva-pan kin kimi swatuk; kini missrai nimar nai misatu-
pon min ye swatuk. 9Narmams yama mine kasskupan kin Yesu kini mine
yama mine kimnhakwasig kin kasokran ehus mamhani,

110:52 Mak 5:34 ¥ 11:7 Yesu ramkwota-pan ye dongki, profesi ye Sek 9:9 ruaus minor
nafrakisien kin.

“ISagnoagin Kughen!
Poh khawaohsi-hakto Kwon e ramus ye nhag Yermaru.
10 Narmaruyen kupan kape kapstaws kaha Deved ruaus min.
1Sognagin Kughen yerpirig!”™ (Sam 118:25, 26)
11Kini Yesu ritorhav-pon Jerusalem miven ye nims ehus kape Kughen,
kini mamoatama. Rinenaiyu ta, irio kafan narmams twelef, kharerig-pon
min yerkwanu kirik, nhagin e Betani.

Yesu rimini hah nai e figtri, ror sis kin
(Mat 21:18-19)

12Koni rikwamer kin, irio khatorhav min Betani, kini Yesu
rimnomkorav. 13Kini mom nai e figtri, ramarer, nimarin ripsaah.
Roriwak mivon paks tukun, mom nimarin in ama e in amo. Rima-ta
tukrom kwoankwan kirik, marig kwonkwan rirkak, meinai ripsh neriaji-
hanayen nipig tukrikus iran.” 14Kini Yesu rogkiar-pon kimi figtri a mims,
“Yermamsa tukripah min nonien kwankwam tuk nipig kirik.”° Narmama
kafan mins kisorig nogkiarien ai.

Yesu rimnakota narmams yama mine kasor nar apnapig ye
nims ehus kape Kughen
(Mat 21:12-17; Luk 19:45-48; Jon 2:13-22)

15Nipig khatorhav-pon Jerusalem, Yesu riven ye nimo ehus kape
Kughen. Kini minamoako yerhav narmamas yama mine kasor salem kin
narimnar, mine yamo mine kasovra. Kini moarakita kin narimnar yame
ramswin hakta ye tebol kape narmame yame mine kasor jenis ye mane;
kini masua kin jea kape narmama yame mine kasor salem kin mak ye
tana.? 16Kini mini-shu ma narmams tukhapsh nhapikien narimnar
mhavon ye Nima Ehus kape Kughen. 17Kini mor kwirig kimi ario mimo,
“Kimirai ye Nokwakwa kape Kughen kima, ‘Nima Ehus kape Kughen,
nima kape nahuakien kape narmame mins fam rarkurao ye tanimtana.’

(Aes 56:11) Morig kimia naksor rus romhen kin ‘nims yame yokrah mina
kaserkwaig ikin.” ” (Jer 7:11)

18 Yesu rinamoagkiar, kini narmams kisakur kin, misagien tukun. Ror
pon, jif pris mina, mine neamhajoun kape loa kape Moses, kimnhagin kin,
masarhakin swatuk tuk nhopniyen.? 19 Marig rinamenaiyu, Yesu mine
kafan narmamo mins khatsrhav min aikin.

111:9 Kimnhani mo, “Hosana.” Kini nipran rima, “Voh miragh smaws,” us, “Sognagin
Kughen.” ™ 11:10 Kamoni nipe e ye nipig kape Pasova. ™11:13 Luk 13:6 °11:14 Yesu
rogkiar kin nai e romhen kin nuhpikinien kirik, mini maknekin, “Tukmoa yermams rapsh
norien nokwai Kughen, kafan narayen tukromhen kin figtri; tukror sis kin.” Ror pan Yesu
ramni hah narayen yame ror sis kin. P 11:15 Yesu rimnor moknekin, mamor fulfilem
profesi kirik ye Sek 14:21. 911:18 Mak 14:1

Yesu rimnavhag kin nuhpikinien kape nai a figtri
(Mat 21:20-22)

20Kini rikwamer kin, yenpig-enpig, kisari-pan min swatuk ai, mhaua
misom nai ai figtri. Rinaukei minariaji nuan mina. 21Kini Pita, rikin raiyu
masik nagkiarien kape Yesu. Mini-pan tukun mao, “!Yhajoun, amru! Nai e
nimini has, rinaukei.””

22Kini Yesu rini-poan tuk aris mo, “Takshatoto ye Kughen. 23 Yakamni-
pre ofrakis tuk amia, ma tukms kimis kirik rhatate huve ye Kughen,
mini-pan tuk tukwas e moa tukraiyu masok pirs ye tahik momnim,
mipah niniyen ye rikin kiraru, mhatoto amo ye Kughen, kini nar en
tukror ofrakis.® 24Ror pan, yakamni-pre tuk amis moe tukmo naksoahuak,
narimnar nakasaiyoh kin kimi Kughen, takhani nafrakisien iran ma
takhavoh, kini en mhavah.* 25 Tukmos naksehuak, morig tukma yermama
kirik rimnor nar kirik ripsh noamhenien kimi amis, takhapsh nisarpinien
tai kafan tovhagoe. Kini Kughen, Rimimis ye Neai, In tukripsh min
narpinien tai tovhags hah kapamioa.* 26 Kini marig tukma kimis nakasor
tai tovhage hah, Kughen min tukrarpin min tai tovhage hah kapamia.””

Namehua mins kape Isrel kisarkut ma tuksom-ru nehuayen kape Yesu
mo rimasip-kaa
(Mat 21:23-27; Luk 20:1-8)

27Kini Yesu mine kafan narmame mins khatorhav-ps min Jerusalem.
Kini Yesu roriwak miven ye Nimo Ehue kape Kughen. Kini jif Pris mina
mine namhajoun kape loa kape Moses mine nomehus kape kwoanaraus
kape Isrel, khaus misom In. Masaiyoh In mhama, 28 “?Nakamhawor
narimnar mina e? ?Pa nhagin rimivohsi-pre nehuayen mo takor narimnar
moknekin?”

29Kini Yesu rini-pon tuk aris mo, “Rhuve. Jakaiyoh kin naiyohyen kirik
kimi amia. Tukma nakhani atuatuk, jakni-pre tuk smis ma Pa nhagin
rimivohsi-pa nehuayen kimi Yo tuk norien narimnar mina e. 30 ?Hani-pa
ru tuk Yo mos pa rimivohsi-pan nehusyen kimi Jon ma tukror baptaes ye
narmama? ?Kughen us yermama?”

31Kini kinasasiwon-asiwan kimi aris mino mhams, “?Tukshaw-ni e?
Tukmo kitaws khani ma, Kughen rimivohsi-pan nehusyen kimi Jon,
marig Yesu tukrima, ‘?Tukma Kughen rimivahsi-pan nehuayen kimin,
rhawor e kimis nakhapsh nhaniyen nofrakisien iran?’ 32 Marig to khapsh
min nhaniyen mo, yermama amo rimivahsi-pan nehuayen kimin, meinai

r11:21 Yesu ramni hah figtri ye Mak 11:14. Hmru futnot kafan. °11:23 Mat 17:20
£11:24 Mat 7:7 " 11:25 Mat 6:14-15 Vv 11:26 Nogkiarien ye v. 26 rikok ye kopi akwas
tiksin kape Niutesteman. Keinein mo Mak rimirai ofrakis us nikam.

narmams? mind e kamhani ma Jon in profet ofrakis.” 33Ror pan khani-pan
tuk Yesu mhamo, “?Hei? Yakseinein.”

Kini Yesu rini-pan tuk ario mima, “dha. Marig Yo min to yakpah
ninipre-min-ien mo Pa nhagin rimivahsi-pa nehuayen kimi Yo ma jakor
narimnar mino e.”

Yesu rimini nuhpikinien kirik kin plantesen kape grep
(Mat 21:33-46; Luk 20:9-19)

1 2 1Yermams kirik rimnasim kin grep ye kafan plantesen,
markoparin-pan. Kini mikir kwatagtap kirik kape noviasis-

ponien kwankwai grep ikin. Ma nehen tukraiyu, kiveh kor waen kin.
Kini in mor nime apomh kirik mo tukramarer aikin mamarha huve tuk
kafan plantesen. Kini in marahu plantesen ai ye kwermi narmama tiksin,
tukhapik naris tiksin, mhavoh-si-pon nan kirik remhen kin narokien.
Mars, mitorhav min aikin miven ye tana pisin.” 2Kini kwonkwai grep
rimhiak, kini yemehus kape plantesen rher-pan kin kafan manaja ma
tukrivon mom narmams yams mine kisasim aikin ma tukhavshsi-pan
grep ne yamehuo kape plantesen, romhen kin narok kafan. 3 Marig irio
kisarar, mharaptorakin manaja ai, misarkis-arkis, misher-pan kin ma
tukrirerig, mhapah nhavohsi-panien nar kirik kimin. 4Kini yamehua
ai rars mher-pon min kin kafan kirik yermamo. Rivon, kini khauh
kapon kapa, misor ahas pan tukun. 5dmaikin, yamehus kape plantesen
rher-pon min kin yermams kirik min. Marig khauh min mishopni.
Kini morig yemehuo ai kape plantesen rher-pon min kin kafan tiksin
narmamsa khaven; narmama mins ai kisor ahas pan min tuk aria. Tiksin
kasarkis-arkis oria; kini tiksin kimuh aria, khopni aris. 6 Kisor moknaikin
mamhavan, yamehus kape plantesen, kafan narmams kwonharkak.
Kafan yermamo kirikiane oma: Tini keikei. Rher-pan min kin mo
tukrivon. Ye norigien kafan rima, ‘Tukma ror tuksom kafak kwajikovas,
khasiai.” 7Marig irio kimisom khams, ‘Kwajikove atuatuk e kape yamehua
kape plantesen. Pah kishopni pah plantesen e tukror kapatawas kin.
8 Maknekin kharapterokin, mishopni, mharsah nipran misarkwarhav kin
ye nokwai plantesen.”* ¥

9Yesu rini-pan tuk namehus mins ai ma, “?Yamehuo kape plantesen
ehus tukrhawor min? Tukriven mhopni-hopni narmame mina a, marahu-
pon plantesen ye kwermi narmama pisin. 10 Tukma ror kimis nakhapsh
nisovhekin-hana-yen nagkiarien yame Nokwokwa kape Kughen rimini
mimo,

w12:1 Aes 5:1-2 * 12:8 Yesu ramni nuhpikinien kape plantesen mo nama Isrel
kimishopni profet tu mina tiksin kape Kughen, kini morig ruirkun ta me tukshopni min In.
v 12:8 Hib 13:12

“‘‘Sopaag e, yame narmamsa kape navhirokinien nimo

kimisarakikin,
morig Kughen rimnor in ruaus Sepaag huve yame tukrokir
moakupan.
11 Nar e Kughen Yermaru rimnor.
Rikitawo ragien pik tukun.”” (Sam 118:22,23)

12Kini namasur mina ai kimisorkeikei mo tukharapterakin Yesu,
meinai kharkun moe kafan nuhpikinien ramni hah arias. Marig iria
kimnhagin kin narmamsa, misap.

Farisi mina khamos tukhavoh-si shu Yesu tuk nagkiarien
ye nikarin kape takis
(Mat 22:15-22; Luk 20:20-26)

13Kini nomehua mina tiksin kisher-pan kin Farisi mina, mine nukwhao
kape King Herod, khaus misaiyoh Yesu kin naiyohyen auten kirik ma
tuksam-ru ma tukrini nagkiarien kirik ripsh nemhenien.? 14Kini ai iria
khaus misom In, mhani-pan tukun mhams, “Yhajoun. Yakharkun ma
Tk yermama atuatuk. Nakpoh niginien kin yermamo mo to rivi kafam
narigien, meinai rikim ripah nasikien mo yermams kirik rhakte ua
yermama kirik reiwaiyu, morig nakamoafrakis amo, kini novhagien kafam
ramari-pan ama norien yame Kughen rorkeikei. Kini yaksorkeikei moa
jakharkun mo, ?Ratuatuk ye loa kapataws moa tukasarok-pan takis kimi
Sisa, yamehuo kape Rom, us nikam? 15?Tukasokeikei misorok takis us
nikam?”

Moarig Yesu ruirkun mo irio narmams kape neikusyen mins tiksin. Kini
mini-pan tuk ario mo, “?Nakshawor misarkut mo taksapita Yo? Haven-ru
mharsh siren kirik mhaus pah yakom.”

16 Kini khaven, mhavah siren, mhaus. Kini raiyoh-pan aris ma,
“?Nanmi pa e? ?Kini nhag pa e?”

Khamp, “Nanmi Sisa. Mine nhagin.”

17Maknekin Yesu rini-pon tuk aris mo, “Namhen. Nar kape Sisa,
havohsi-pan kimi Sisa. Marig nar kape Kughen, havahsi-pan kimi
Kughen.” Kisorig nogkiarien kape Yesu, kisakur pik kin.®

Sadusi mina khams tukhavoh-si shu Yesu tuk nagkiarien ye nikarin
kape nimraghien rerin
(Mat 22:23-33; Luk 20:27-40)

18Kini Sadusi mina tiksin khaus misom Yesu. Sadusi mins a khamo
ta mo tukmo yermams rimho to ripsh nimragh-minien ye rao ye neai.?
19Kini kisaiyoh kin narigien kirik kimi Yesu mhama, “Yhajoun. Moses

212:13 Luk 11:53-54 212:17 Rom 13:7 " 12:18 Wok 23:8

rimirai ye Loa mima, ‘Tukmas yerman rimha-tan kin piraovin kafan,
kini kapariu kwajikova rirkek, piau yerman ai tukramokeikei mikir
piraovin ai tukreimak.” Ye narigien a, iriu kirirkun nirapterakinien nhag
piauni yame rimamha.® 20 Tukma narmama seven, iria piaurie mina.
Nimrin nupan rarkurak kini mipsah nirshyen kafan kirik kwajikova,
mimha. 21Kini tukms yame rikwasig kin rikir piraovin kape piauni yame
rimambha, kini mipah neimokien, kini mimho min. Kini naorahini yame
ror kisisar kin ror amo min nar kirikians kin 22meriaji irio fam a seven
kisarkurak ye piraovin a, kini mhamhs fam, mhapsh niseimakien. Kini
en piraovin a rimha min. 23Kini ye nipig kape narmams tukhamragh min
iran, irio a seven irio piaurio mina, ?piraovin a tukror piraovin kin kape
pa nhagin?”

24Kini Yesu rini-pan tuk aris mima, “Nakamhani-aro kin en meinai
tukma ror nakseinein nogkiarien ye Nokwokwa kape Kughen, miseinein
min nirkunien kape Kughen. 25 Tukma narmams yams mine khamhoa
mamragh min to khapsh nisarkurakien. Norien kape narkurakien rimnor
infamien, romhen kin narayen kape agelo mins ye rao ye neai. 26 Kini
ye nikarin kape nimragh-minien, tukms ror nakhapsh nisshuekinien
nokwakwa yame Moses rimirai tu, ma Moses rimnom nai kirik ramuak.
Aikin, Kughen rimnamni-pon tukun mims, ‘Ik Ik Kughen yame Ebraham,
Aesak mine Jakob karhagnoagin hans Ik. (Eks 3:2,6) 27 Kitawo
kharkun ma irisir kirhars irie Kughen meinai nar apnapig kworhimha
ta tu mirhakupon Moses, marig Kughen ramni ma karhagnagin hans In.
IKini pa rime narmams mha mins kasagnagin Kughen, marig narmama
yams mine kamhamragh! !Kimis naksatowao ofrakis!”?

Naha loa in rehus pik
(Mat 22:34-40; Luk 10:25-28)

28Kini yhajoun kirik kape loa kape Moses rimnarig nagkiarien mins ai,
mo Yesu ramhoprai huva, kini rus minamaiyoh pon In mima, “?Naha loa
in rehus pik rapita tiksin, kini mihuve pik tuk naripsnien?”¢
29Kini Yesu rini-pan tukun mima, “Loa yame rehus pik rapita tiksin in
e ramni mimo,
“ ‘IKimia noma Isrel! !Taksorig huva! Kughen in Yermaru kapstawa.
Kini In pisin amo In Kughen. 30 Taksokeikei misorkeikei pik
Kughen ai In Yermaru kapamis ye rikimis fam, mine ye narayen

©12:19 Moses rimini maknekin ye Dut 25:5-6. 4 12:27 Sadusi mina kimnhani
noafrakisien ye Ol Testamen, marig kimnhapoah nhaniyen nafrakisien ms narmams yama
mine kwonhamhs tukhamragh min. Marig Yesu ramhajoun arie mos Ol Testamen ramni
mo Ebraham, Aesak mine Jekob kwarhamragh min ye rao ye neai, ramhajoun-pan ms
narmams yamo mine kwonhamhs tukhamragh min. ©12:28 Luk 10:25-28

kapomia, mine ye narigien kapamia, mine ye nasaninien kapomia.’
(Dut 6:4-5)
31Lo0a yame rikwasig kin ramni mims,
“ ‘Taksorkeikei narmamae yamo mine kasars ipake tuk amis misor
huva poan tuk aris, romhen kin yame kimis naksorkeikei atuk
amia. (Lev 19:18)
Loa kirik min rirkek yame in rapita yamos mir e.”
32Kini yhajoun kape loa kape Moses a rini-pon tukun mima, “Yhajoun.
Nakamoafrakis ma Kughen pisin amo In Yermaru. 33Kini tukasokeikei
misorkeikei In ye rikitawa fam, mine ye narigien kapataws, mine ye
nasaninien kapatawa. Kini misorkeikei min narmams yamo mine kasara
ipaks tuk ataws mina romhen kin yame kasorkeikei atuk ataws mina.
Nori-panien loa mir e rapita nuhyen narmiragh mivaan tuk nivahsi-
ponien kimi Kughen.”f
34Kini Yesu rom mo nagkiarien kape kwon a rhuva pik, kini mini-pan
tukun mims, “Ik nakuaus paks ta tuk narmaruyen kape Kughen.”
Ams aikin, narmamsa kinisauris kin naiyohyen Yesu kin nagkiarien skai
kirik.

Yesu rimivoh-si shu Farisi mins kin naiyohyen auton kafan
(Mat 22:41-23:3; Luk 20:41-47)

35Kini Yesu rivon apa ye nimo ehus kape Kughen, mamoavhag kimi
narmams, mamaiyoh aris mimo, “?Rhawor e nomhajoun kape loa kape
Moses kamhani ma Kristo In kwanaraus ama kape Deved? 36 Marig,
somru, Nanmin kape Kughen rimivahsi-pon nirkunien kimi Deved ma
tukrini mo,
“ ‘Kughen Yermaru rimini-pan tuk Yermaru kafak mima,
“Akwato ye kwermik matuk
Meriaji nipig jakor Ik takehus ye tikmir mina
kafam.”’ 78 (Sam 110:1)
37Kini Yesu rirpin mima, “Ye nagkiarien e, Deved rimnokran kin Kristo
mo ‘Yermaru.” ?Morig nakshawor mamhani ma Kristo in kwanaraus ama
kape Deved?”
Yesu rogkiar aikin, narmame khapsaah kisorig kisagien.
38Kini Yesu rimnor kwirig kimi aria, mima, “Kimis takasorig omia
tuk nemhajoun kape loa kape Moses. Irio rikiria ramagien tuk nivoahsi-
ponien neipan huva. Kini tukma khaven apa ye maket, misorkeikei pik
mo narmams mina fam tuksaowis kin ario mhasiai aris. 39Kini tukma
khaven ye nima kape nofuginien, misorkeikei mo tukasskwats akupen,
kini tukma khaven ye lafet, misorkeikei ma tuksakwots ye kwanmhaan

£12:33 1 Saml 15:22; Hos 6:6 8 12:36 Kughen rimini-pan noagkiarien e tuk King Deved.

kape nisiaiyen. 40Kini tukmoa piahwaru yame kimnambha-tan kin, kini iris
kasokrah kin kafan narimnar. Kini maseshuak apomh min me narmama
mina tukhasiai aria. !Ah! Narpinien kaparis tukriskai rapita.”

Piahwaru yame kimnamhoa-tan kin rimivohsi-poan mane kimi Kughen
(Luk 21:1-4)

41 Kini Yesu ramkwato ye nokwai nima ehus kape Kughen, ipaks tuk
kwanmhan yame kivohsi-pan mane kape Kughen ikin. Kini mamam
narmama kamhavahsi-pan mane kaparis. Narmamos khapsaah, kaparia
mane rehus, kamhavoh-si-pan mane ehus. 42Kini piahwaru kirik
kimnamho-tan kin ruo, kafan mane rirkok. Kini in rivohsi-pon oma siren”
kiraru.

43Kini Yesu rokron kin narmams kafan mins khaus. Kini rini-pan tuk
orio mimao, “Yakamni-pre ofrakis tuk amis ma piahwaru e kimhao tan kin,
kafan mane rirkak, morig in rimivahsi-pan mane kimi Kughen rapita
fam mane yame narmams mins tiksin kimnhavohsi-pon.? 44Narmamo ai
kimnhavahsi-pan amo nipar mane, mamhapsh niparin. Marig piahwaru e
kafan mane rirkok pawk, marig rimivohsi-pan fam mane yame tukriveh
nimri noviginien kin nan.”

Yesu rimini ms nima ehus kape Kughen tukrimir
(Mat 24:1-2; Luk 21:5-6)

1 3 1Kini ai, Yesu rimitarhav ye nimoe ehua kape Kughen, yermama
kirik kafan rini-pan tukun mimas, “Yhajoun, amru. Nima ehua
kape Kughen kimnor kin kapier ehus, kini nims mins e khahuvs pik.”
2Morig Yesu rini-pan tukun mima, “Imru. Nima ehus mins e, tukoh-
otog-otog kapier iran, kipoah nipshyen kirik.”’

Nahasien yame tukrua ye Nipig Kwasig
(Mat 2:3-14; Luk 21:7-19)

3Kini Yesu rimnakwata ye nihu takwar kirik, nhagin e Olif, mivag-shu
kin nima ehus kape Kughen. Kini Pita mine Jemes mine Jon mine Andru
khaue misom In. 4Misaiyoh-pen In mhama, “Yaksorkeikei mo takni-pa
tuk amawo mimo ?narimnar mina e tukrus ye naha nipig?”

5Kini rini-pan tuk oris mimo, “Takasorig huve, tamo yermamo reikus
iromia. 6Narmamo khapsaah tukhavoh nhagik, kini mhaus mhani ma iris
e, Kristo. Tukseikus ye narmamo khapsaah mhavi norigien kaparia. 7Kini
nipig naksorig me narmamso kamhauh oris mins, us naksorig novsaoyen
kin nuhyen ojir mins, takhapoh nisakur-akurien, mhapsh nhaginien.

h 12:42 Yesu to rapsh niniyen “siren” morig rims mane kape nomo Isrel e “lepta.”
112:43 2 Kor 8:12 7 13:2 Luk 19:44

Narimnar mina e tukrus makupan, marig pah nien mo Nipig Kwasig a.
8 Narmamsa tukhauh aris mina. Kini narmams ye tans kirik tukhaven apa
tana pisin mhauh aris mina. Kini nimnimien tukraven ye tanimtana. Kini
sweiwei tukruh narmama. Marig narimnar mins e in nirikakunien ama
kape nahasien, romhen kin piraovin yame ramorig noamhoayen ye nipig
kape neimakien.

9“Marig takasorig amia. Tukeighan kin amia naksarer ye nimri mirh.
Kini tukerkis-orkis smis ye nokwai nimshuak kapasria. Meinai kimis kafak
narmama mino, takasokeikei misorer ye nimri nomasur kape gavman
mine ye nimri nomasur kapamis tuk nini-arhavyen Nogkiarien Huve kape
Kughen kimi orio.* 10 Tikni-orhav Nogkiarien Huvo kape Kughen ikin mins
fam rarkurao ye tokrei tana, kwasig ikin Nipig Kwasig tukripirua. 11 Moarig
tukma kivoh amioa ma taksarer ye nimri mirh, rikimis tukripsh napouyen.
Mhapaoh nisarigien mo, ‘?Jakhawni-pan tuk oria?’ Takhani-arhav nagkiarien
yame Nanmin kape Kughen rimivohsi-pre kimi amio meinai pah nien ma
kimio nakasogkiar, morig Nanmin Imorhaks tukrogkiar ye tikinhermio.!

12“Ye nipig a, piauni tukreighaan kin piauni kamhopni. Kini yerman
tukreighaan kin kafan kwajikove kamhopni. Kini kwajikove mina
tukhani hah rimris mine mine nisinrio mins, miseighan kin aria
kamhopni aria. 13 Narmamas tuksemokin amis, misor ahas pan kimi amia
meinai kimis nakamhavoh nhagik. Marig narmame yamos mine kasorer
timtim miseriaji nipig kwasig, Kughen tukriveh miragh aria.”™

Nahasien ehus apa Jerusalem
(Mat 24:15-28,42-44; Luk 21:20-24)

14Kini pah yermams yame ramavhuekin noekwokwa e tukrirkun. Yesu
rini-pan tuk oris mimo, “Kini nipig kimios naksom nar a kamni kims ‘Nar
has yame roriah pik nar,’ ramarer ye kwonmhan yame ripsah nien ma
tukramoarer ikin, kimis e Judia taksap miserkwaig ye takwar.” 15 Tukma
yermams ramapis irus ye nims kafan to ripsh nivenien imo tuk nipikien
narimnar kafan.® 16 Tukmo yermamo ramoamir yerki nasimien kafan, to
ripoh nivonien yerkwanu tuk niwohyen kafan neipon. 17!Man! Riskai pik
tuk nipiraovin yamos mine kisor tipria, kini mine yams mine jirio mina
kasomaah hans, meinai tukssrig rahas pik.? 18 Taksohuak tuk nahasien e
mo tukripsh nuayen mirsh amis ye nipig kape nahig 19meinai nahasien
ehuo yame tukrus, yermama ripsh nem-hanayen ririkakun ye nipig Kughen
rimnarshu nimoptana meriaji-ps ai taktokun mine. Kini nahasien kirik
to ripah nus-minien nipig kirik romhen kin nahasien a.? 20 Marig Kughen

k13:9 Mat 10:17-20 !13:11 Luk 12:11-12 ™ 13:13 Mat 10:22; Jon 15:21
" 13:14 Dan 9:27; 11:31; 12:11 °13:15 Luk 17:31 ?13:17 Luk 23:29 913:19 Dan 12:1;
Rev 7:14

rimnoraita nipig kape nahasien a yame tukrus iran. Tama, narmams to
khapah nhamraghien tukun. Marig In rimnoarai nipig a mo tukriveh miragh
narmamsa yams mine In rimirpen aris mo kafan narmams mina.

21“Nipig a, tukma kirik rima, ‘Somru. Kristo e,” us yermams kirik rima,
‘Somru, Kristo en,” marig kimioa takhapsh nhaniyen noafrakisien iran.
22 Meinai profet eikus mina khapsaah tukhaus mhasigovin Kristo misor
nimtatien mo tukseikus ye narmama. Kini misarkut tuk nisomien swatuk
tuk nivi-tayen narmams yamos mine Kughen ruirpen oria.” 23 Morig
kwasig ikin narimnar a rus, yakamni-pre ta tuk amio mo takasorig omia.”

24Kini Yesu rirpin mamni-pan tuk aris mimo, “Kini nipig kape
nahasien tukrus mor infamien,

“ ‘Mirh tukripis,
Kini makus to ripsh min nasiayen;
25 Kini komhau mins tuksasaah,
Kini mine narimnar fam ye nimago-ago tukhakiu-
kiu. s (Aes 13:10, 34:4)

26Kini Yesu rirpin mima, “Kini en, kwasig ikin, narmama tukpisom
Yo, Ji Yermamy, jaksi-pan ye napus mivoh nehusyen mine nikakien.*
27Kini ai, jakher-arhav kin agelo kafak mins ms tukhaven misarkurao
ye tanimtana, mine ikin pukaa ye neai misofugin narmams yamos mine
yimirpen-ta aria." 28 Sotorig min kin nuhpikinien kin nai a figtri. Tukmoa
nipig yame kwermin rinaurs kini nimarin rinemhaier, kimis nakharkun
mo kwonhauo ipaks tuk nasimien en. 22Roamhen amo kin yame tukma
naksom narimnar moaknekin, takharkun me Yo Ji Yermama, yaknamua
ipaks, minamarer ipaks ama tuk kwarus ye nimas kapamis. 30 Yakamni-
pre ofrakis tuk amis me narmame yamos mine kasars ye rao e to khapah
nhamhoa-famien kwasig ikin narimnar mine ritorhav-pa. 31 Napus mine
nimoptana tukawoakeikei mirarkok, marig nagkiarien kafak to ripsh
nirkakien tuk nipig kirik. 32 Marig narmamo fam kiseinein nipig kape
narimnar mina e tukrus iran. Agelo mins ye neai, mine Yo Ji Kughen,
kimawo yakseinein min. Morig Rimik pisin amo In rirkun.

33 “ITakasorig oamia! !Mhapah nisapirien! Meinai kimis nakseinein nipig
yame narimnar mina e tukruo iran. 34 Tukromhen kin yermams kirik
yame ritorhav iman yerkwanu mamveon yerkwanu pisin. Kwasig ikin
ritorhav, rohi-pon kafan narimnar kimi narmams pisin mino mo tukasom
vi vi, kini marahu wok pisin pusun kimi aria. Kini mini-pan tuk yermama
yame ramorer tuk kwarus mimso, ‘Takamarha.’ 3 Romhen amo min kin
kimis takasarig amis meinai nakseinein nipig yame Yamehuo kape nima
tukrue iran. Tukmo ror tukrus yenaiyu. Us tukrus yenpig aru, us tukrua

r13:22 Rev 13:13  ®13:24-25 Aes 13:10; 34:4; Joel 2:10 t13:26 Rev 1:7
v 13:27 Mat 13:41

yenpig-yenpig, us tukrus yerkweiha.” 36 Tukmo In ramus ye naha nipig,
poh In tukripah nomien mo kimis nakasapir. 37 Yakamni-pre tuk amio,
mamniarhav-pan min tuk narmamo mo takasorig omis nipig fam.”

Namehuos kape nomo Isrel kasarhakin swatuk tuk nhopniyen Yesu
(Mat 26:1-5; Luk 22:1-2; Jon 11:45-53)

1 4 1Kini nipig a, tukharapterakin naviginien ehus kin bred yame

yis rirkak iran tukhani nahu kin. Jif pris mine mine nomhajoun
kape loa kape Moses kinasarhakin swatuk ma tukharaptorakin apis-apis
Yesu mishopni. 2Iria kimnhani mhams, “Pah khapah nharapterakinien In
ye nipig kape naviginien ehuo, tame narmams [niemhaa rhai aris kini]
khauh apnapig sms arie mina.”

Piraovin kirik ramatag-pan senta ye kapan kaps Yesu
(Mat 26:6-13; Jon 12:1-8)

3Kini Yesu rivon Betani mivon ye nokwai nims kape Saemon. Kwan
ai kupan rimiveh nimhayen auten ye tikin. Kini Yesu ramoavigin hans,
piraovin kirik rus mivah botel kirik kimnor kin kapier kirik nhagin e
alabasta. Botel ai, senta aikin kamni kimoa nad: nimrin rhakts pik. Kini
piraovin a rasikta botel, moatag-pan senta ye kapan kaps Yesu.* 4 Marig
narmamsa tiksin niemhaa rhai aris khamso, “?Rhawor pian e roriah senta
e? 5Rhuvo pik ma to in rovrai amo; mirkun nivehyen mane romhen kin
tri handred taosen vatu* kin tuk nivehsi-penien kimi yaven has mina.”
Kini kishek pian a.

6 Morig Yesu rini-pan tuk orio mo, “!Ei! Hapah pian en. ?Rhawor
nakashek in? In ramor nar huves kirik kimi Yo. 7Yavon has mina
tukasomir kimia miris nipig fam. Kini tukma nakhams taksasitu iraria
nakharkun nisasituyen iroris nipig fam. Marig Yo jakpah narayen
kitawa-m kimis nipig fam.” 8 Piraovin e rimnor huva-ps kimi Yo ye
nirkunien kafan. Mavi-tag-pa senta ye niprak mapnapens ye niprak ma
tuknim Yo.? 9 Yakamni-pre ofrakis tuk smis ma ikin pukaa ye tokrei tana
yame kamni-arhav Nogkiarien Huve ikin, tukamavsao min kin norien
kape pian e, poh narmama rikiris tukramasik in.”

Judas rimneighan-pan kin Yesu kimi tikmir mina kafan
(Mat 26:14-16; Luk 22:3-6)

10Kini Judas Iskariot, in yermams kirik ye narmamo twelef kape
Yesu, rivon mam jif pris mino tuk norien swatuk tuk neighan-panien kin

v13:35 Luk 12:38 " 14:3 Luk 7:37-38 * 14:5 Khapoh nhaniyen tri handred taosen vatu,
morig kimnhani mo, “Tri handred denarii.” Tri handred denarii in romhen kin mane yame
yermamo kirik rawoah kape newk kirikiana. ¥ 14:7 Dut 15:11 *14:8 Jon 19:40

Yesu ye kwermiria. 11Rivon mam orio, rikiris ragien, kini kimnhani mos
tukhavohsi-pean mane kimin. Kini Judas riven, mamars, mawhin nipig
tuk neighan-ponien kin Yesu kimi aria.

Lodsapa
(Mat 26:17-19; Luk 22:7-13)

12Kini nipig kape naviginien e kamni kimo Bred yame Yis Rirkok iran
ruaus ipaks, kini lafet a ririkakun ye nipig kape noviginien e kamni
kimos Pasova. Kini narmamae tukasakeikei mhauh kwaji sipsip kirik misor
naviginien ai kin. Kini narmamae kape Yesu kisaiyoh-pan mhama, “?Tk
nakmsa jakhaven his misor apnapens ye naviginien kape Pasova?”®

13Kini Yesu rher-pon kin kafan yermamsa kiraru mimso, “Tukma
nakratarhav-pan Jerusalem, mwom kwon kirik ramrah jag ehus kirik
kimiruk-pen nu iran. Kini takrakwasig kin in 14mirhuven ye nima
kirik yame in ramven ikin. Kini mireni-pan tuk yemehus kape nima
miramao, ‘Yhajoun rimher-ps kin amru mo jakraus mwaiyoh-pre ik moa
?kwonmhaan a in his yame in mine kafan mins narmams tukhavean
misor naviginien kape Pasova?’ 15Kini in tukrikir amiru nakrhuven ye
kwanmhaan ehus apa yerpirig ye nimo yame kimnatu huve ta narimnar
m-fam kape naviginien aikin. Kini takwor apnapeins ye naviginien
aikin.”

16 Kini kratorhav miraven Jerusalem mwom narimnar romhen kin
yame Yesu ruini ta. Kini iriu kwor apnapens fam ye naviginien kape
Pasova.

Yesu rimini-arhav ms Judas tukreighan-pan kin In kimi tikmir mins
(Mat 26:20-30; Luk 22:14-23; Jon 13:21-30; 1 Kor 11:23-25)

17Yenpig, Yesu rus irie narmama twelef kafan 18 misofugin ye tebol
misavigin. Kini Yesu rini-pan tuk arie ma, “Yakamni-pre ofrakis tuk amia
mo kimia kirik tukreighan-pan kin Yo kimi tikmir mins kafak. Kimia
kirik e kitawa kasokwota.”?

19Kini narmamso kafan mina rikirie reiwaiyu minasaiyoh aris mina
mhamo, “?Pa? ?Yo?”

20Kini Yesu rini-pan tuk arie mo, “Kimios kirik ye narmamao twelef
kafak yame yakaweires kwis bred ye supsup ye pankin. 21Yo Ji Yermama
jakamokeikei mimho romhen kin yame Nokwokwa kape Kughen rimini
kupon. !Kini marig rahas pik tuk yermams yame tukreighan-pan kin Yo
ye kwermiria! !Kwan a tukriveh narpinien ehus!”®

214:12 Eks 12:6 > 14:18 Sam 41:9 © 14:21 Nogkiarien kape Gris ramni mo, “!/Ripima
kwon ripipsh narha-pa-yen ye tokrei tana, ripihuva!” Marig niprai nagkiarien ramni ma,
“tukrars ye narpinien ehua.”

22Kini kimasavigin ta, Yesu rivoh bred moahuak mini vi vi Kughen
tukun. Kini ai mhapu-hapu mivahsi-pan kimi aria. Mini-pan tuk aria
mimpo, “Son. In e niprak.” 23Kini mivoh kap waen mini vi vi Kughen
tukun, mivahsi-pan min kimi aris, kini kimnhanim. 24Kini rini-pan tuk
orio mimpo, “Nitawik e. Ramor apu noarigien kape Kughen tuk nivoh-
miraghien narmams tuk nuayen momir-arhav. Tukraiyu miveh miragh
narmams rehus.? 25 Yakamni-pre ofrakis tuk omis mims to yakpsh
ninim-minien waen meriaji minim min ye rao ye neai.”

26 Kini irio kimisani nipe kirik,® kwasig ikin khatorhav mhaven ye
takwar kirik nhagin e Olif.

Yesu rimini-arhav mims Pita tukrini-arhav mo in reinein In
(Mat 26:31-35; Luk 22:31-34; Jon 13:36-38)

27Kini Yesu rini-pan min tuk aria ma, “Nhatotoyen kapomis mifam

tukrimir, meinai kimirai ye Nokwokwoa kape Kughen kima,
“ Jakuh yermamo yame ramom huvs sipsip mina,
kini sipsip kafan mins tuksaiyu rik rik.’ ” (Sek 13:7)

28Kini Yesu rirpin mimo, “Marig nipig jakimragh min, jakekupoan kin
amis miven apa Galili.”*

29 Morig Pita rini-pan tukun mimsa, “Tukms ror nhatstayen kaporia
tiksin tukrimir; marig nhatotayen kafak to ripsh nimirien.”

30Kini Yesu rini-pan tukun mima, “Yakamni-pre ofrakis tuk ik me man
tukripah nakaks-hanayen mikiraru, ik takni m-kisisar moa nakeinein Yo.”

31 Marig Pita rars mini-pan skai min mima, “Tukmoe khama tukshopni
orau, to yakpah niniyen ma yakeinein Ik.” Kini iris fam khani amo min
noagkiarien kirikiana.®

Yesu rimavan apa Getsemane mamoahuak
(Mat 26:36-46; Luk 22:39-46)

32Kini ai irio khavon min apa yerkwanu kirik, nhagin e Getsemane.
Kini Yesu rini-pan tuk kafan narmame mims, “Kimis taksokwata ikin e.
Poh yakvon mamshuak.””

33Kini In mikir Pita mine Jemes mine Jon, irisir min. Rikin rorhakis
pik. 34Kini rini-pon tuk orisir mima, “Rikik rorhakis pik ipake yakmha
tukun. Takarhomir eikin e, marharha-huva.”?

35Kini In roriwak mivon kaskah ama menimkur mamshuak. Mamaiyoh
Kughen mimy, “Rimik, tukma nakeighan kin, nomhoayen en tukrirkak tuk

414:24 Eks 24:8; Jer 31:31-34; Sek 9:11; 1 Kor 10:16; Hib 9:20 © 14:26 Ye Noviginien
kape Pasova, kwasig ikin kasavigin, nomo Isrel kimisoni nipe tiksin ye Ol Sam 113-114.
Misavigin ta, ai, misani nipe tiksin ye Ol Sam 115-118. f14:28 Mat 28:16; Mak 16:7
£14:31 Jon 11:16 " 14:32 Jon 18:1 14:34 Jon 12:27

Yo.” 36 Kini mimsa, “Tato, tukmso rikim ragien, aweh, vohsi-ta nomhayen’/
yama mine tukpihaus. Marig takpah norien ye narigien kafak; mor amoa
ye kafam norigien.”*

87Kini ai In rirerig-ps min tuk orisir. Mam irisir krhapir yeru. Kini
rini-pan tuk Pita ma, “Eh, Saemon, ?Rhawor nakamapir? ?To nakpsh
narhayen kape nipig kwakwa ua? 38Kimios takasorig omia. Takasokeikei
masshuak ma nar kirik tukripsh norien smis nakhamir. Rikimis rosanin
marig nipraimis ropou.”

39Kini ai In mirerig min mamoahuak. Mini-pan ama min nagkiarien
a. 40Kini ai mirerig-pe min, moam irisir kworhapir yeru min, meinai
napirien rimivoh nimririsir. Marig irisir kworhauris mirheinein nar yame
tikrhini-pan tukun.

41Kini ai In rivon min. Mars mus min yame ror kisisor kin. Rini-pan
tuk orisir mo, “?Rhawor? ?Nakarhapis hana? !Infamien! Nipig ruaus pake
ta yame yermamo tukreighan-pon kin Yo, Ji Yermamo, jakvon ye kwermi
nomo has mina. 42Rhekimter, poh kamhaveon. !Rhomru! Yermamos yame
rikin rimnagien tuk neighan-panien kin Yo ye kwermi tikmir mina kafak
ruaus ipaks ta.”

Tikmir mins kape Yesu khaus mharaptarakin In
(Mat 26:47-56; Luk 22:47-53; Jon 18:3-12)

43Yesu ramogkiar hana, moknekin Judas, yermams kirik ye
narmamsa twelef kape Yesu, ritirhav-pa. Nukwhao ehus kamhakwasig
kin, mamhapik nau nise mine kwatavhoe kaparia. Jif pris mine mine
namhajoun mina kape loa kape Moses, mine nomehus kape noma Isrel,
kimisher-pan kin nukwhao a. 44Judas ruini-pan ta tuk srio mims,
“Yermama yame jakoturam-pon iran, yermams e in en. Takharaptorakin,
mhakir mhaven, mhapah nisorien rap.”

45 Judas rue mam Yesu mini-pan tukun mims, “Yhajoun,” maturam-pen
kimin. 46Kini ai irio khaue mharaptarakin Yesu. 47Marig yermama kirik
ramarer ipaka tukun, rovi kafan nau niss mararu ta nimatargi yor atua
kin kape hae pris.!

48Kini Yesu rini-pan tuk ario mima, “?Rhawor? ?Kimis nakhamo ta yo
yermamso kape nakrohyen us nhopniyen yermamoa? ?Rhawor nakamhapik
nau nise mine kwoatavho mamhaus mo takharapterakin Yo? 49Nipig fam
kitawa-m kimis kasomir ye nimo ehus kape Kughen, yakamowhag. Moarig
nakhapsah hana nharaptarakinien Yo. Marig nomhen. Naha nhagin yame
Nokwokwa kape Kughen rimini tukramokeikei mor nafrakisien kin.”™

314:36 Nogkiarien kape Gris ramni, “Vah-si ta ‘kap.” Kap ramor nuhpikinien ye namhayen.”
k 14:36 Mak 10:38; Jon 6:38 ! 14:47 Jon 18:10 rims Pita e rimnararu nimatargi kwon a.
m 14:49 Luk 19:47; 21:37; Jon 18:20

50Kini morig narmams kafan kisap ta iran.” 51 Marig yermama kirik
yame rimikwasig kin Yesu rotout ama. Kini nipig kharaptorakin kwon a,
52rata ye neipan kafan maiyu kopis kopie ama map.®

Yesu rimnarer ye nimri kaonsel
(Mat 26:57-68; Luk 22:54-55,63-71; Jon 18:13-14,19-24)

53Kini khakir Yesu mhaus kimi hae pris. Jif pris mins mine nomehus
kape noma Isrel mine mine namhajoun kape loa kape Moses, kwasofugin
ta orio minoe aikin. 54Kini Pita rikwasig kin oris, marig ripsah niven-
pakayen tuk Yesu. Nipig rus paks tuk nima ehus kape hae pris, kini
mivon mokwata irio narmamse kape hae pris mins masarkop. 55Kini jif
pris mino mine narmams kape kaonsel kimisarha kin narmama tiksin
yame tukhaus miseikus ye Yesu, ai khauh mishopni. Marig khapah
nisomien yermams kiraru yame mir tikrani nagkiarien kirikiana.?

56 Narmamo khapsaah kishekimter maseikua ye Yesu, morig nogkiarien
kaparia ripah noam-namhenien.

57Kini narmamo tiksin kishekimter mhani nagkiarien eikus ramvan
tukun mhama, 58 “Yakasorig ramni mo, ‘Yo jakatmotogotog Nima
ehus kape Kughen yame narmams kimisor; moarig kwasig ikin ye
nipig yame ror kisisor kin, jakorip yame rivi yame to yermams ripah
nivhirakinien.” ”? 591Irio kamhani mhani morig nagkiarien kapario ripsh
nom-nomhenien.

60Kini ai, hae pris rorer ye nimririo mini-pan tuk Yesu mima,
“?Rhawor nakpsh nagkiarien? PRhawor e kamhani mokneikin nagkiarien
iram?”

61 Morig Yesu rorer omo mamapnapig. Kini hae pris rarar maiyoh min
mimo, “?’Rhawor? ?Ik e Kristo? ?Kughen yame kamni vi vi In, Ik kafan e
kwajikove ua?”

62Kini Yesu rima, “Yo en. Takpisom Yo, Ji Yermama, jakokwato ye
kwermi Kughen matuk yame nagheen rehua. Kini takpisom min Yo
jaksi-fakts ye napus meiwaiyu-pa.”

63Kini hae pris reikus neipan kafan [meinai niemha rimnhai ni]. Mini
mpo, “?Rhawor kitawo kasarha kin hans narmamse yame tukhani hah
In? 64Nakwosorig ta mo rimini hah Kughen. ?Rikimis ramhaw-asik?
?Tukshawor In e?”

Kini khamo tukramokeikei mimha.”

" 14:50 Sam 31:11 ° 14:52 Narmamo tiksin kamhani ma kwan a raiyu kopis

kopio mamap, Mak en, yame rimirai nokwokwas e Mak. P 14:55 Nam 35:30 mine

Dut 17:6; 19:15 khama tukma tukhopni yermams hah kirik, yermams kiraru tikrani
nogkiarien kirikians, ai khopni. 914:58 Jon 2:19-21 r 14:64 Loa kape nomo Isrel, ye
Levitikas 24:16, rima tukma yermams kirik ramni hah Kughen, tukhopni.

The New Testament in Nivhaar of Vanuatu; web version, 2014, Wycliffe Bible Translators, Inc.



MAK 14, 15 144

65Kini tiksin kishekimter masorig-owhin. Tiksin kisarkis-atorakin
nimrin mir, mhauh mhani-pan tukun mhames, “!Eh, profet! !Ni-ru mo pa e
rimuh Ik!”* Kini narmame mina kape hae pris kisasik In mhakir.

Pita rimini m» in reinein Yesu
(Mat 26:69-75; Luk 22:56-62; Jon 18:15-18,25-27)

66 Kini Pita ramamir ipake tuk nime ehus kape hae pris, kini piraovin
kirik, yasitu kape hae pris, rus. 67?Mom Pita ramorkop. Rom tim tim kini
mimy, “Eh, ik min kirik. Nakamkwasig kin yemo Nasaret e Yesu.”

68 Morig Pita rimo, “Nikam. Yo yakeinein ofrakis nar en nakamni.”
Mitorhav meiwaiyu min mamoamir ye kwarus kape rukwanu a. Kini man
kirikiana rokaka.*

69Kini yasitu a kape hae pris raro mus min. Minamni-pan tuk
narmama mina aikin ma, “Kwan e, in kirik min a.” 70 Marig Pita rimini
neikuayen iran.

Rapah norien tu, narmams yama mine kasomir aikin khani-pan tuk
Pita mhamo, “Nafrakisien, ik ofrakis kirik min a. Meinai ik min yema
Galili.”

71Marig Pita rini-pan skai tuk ario mims, “Yo yakeinein yermams en
yame nakamhani. Tukmo yakameikua, Kughen tukror narpinien kimi yo.”

72 Maknekin, man rokake mikiraru. Pita, rikin raiyu masik nogkiarien
yame Yesu rimini mimo, “Man tukripsh hans nikakoyen mikiraru, takni
m-kisisor mo ik nakeinein Yo.” Kini rorig rahas pik; rikin rorhakis masak.

Yesu ramarer ye nimri Paelat
(Mat 27:1-2,11-14; Luk 23:1-5; Jon 18:28-38)

1 5 1Yenpig-enpig agkap, jif pris, mine namehus kape noms Isrel,
mine nemhajoun kape loa kape Moses, mine narmama tiksin min

kape kaonsel kape nams Isrel kaharaih mhun nagkiarien kirik. Mhani-
pon tuk narmama tiksin ma tuksoarkis-arkis Yesu. Kini mhakir In mhaua
mhakir-pan kimi Paelat, yamehuos kirik kape Rom.” 2Kini ai Paelat raiyoh
In mima, “?Ik e Ik Yermaru kape yema Isrel ua?”

Kini Yesu rini-pon tukun mimso, “Nafrakisien e nakamni.”

8Kini jif pris mina khani-arhav neikuayen rehus yame kimisam-pan
ye Yesu. 4Kini Paelat raiyoh min In mp, “?’Rhawor nakpsh nogkiarien?
dAmru. Kamhani nagkiarien rehus iram.”

$ 14:65 Aesea 11:3 rimo Mesaea, us Kristo, nar apnapig me ramapir, morig tukrirkun naha
nhagin yame narmams» kasor. Narmamso e kasarkis nimri Yesu kini mhamo tuksom-ru mo
to Yesu rirkun ofrakis min ario us nikam. *'14:68 Kopi akwas tiksin kape Niutesteman
khapoh nhaniyen ma man kirik rokake aikin. Kamhani ams mas Pita ramomir ye kwarua
kape rukwanu a. " 15:1 Luk 22:66

The New Testament in Nivhaar of Vanuatu; web version, 2014, Wycliffe Bible Translators, Inc.



145 MAK 15

5Kini Paelat rimnam mo Yesu ripah niniyen nar kirik, rakur.”

Paelat rims Yesu tukramoakeikei mimha
(Mat 27:15-26; Luk 23:13-25; Jon 18:39-19:16)

6Ye newk mina fam, ye nipig kape Pasova, noama Isrel kharkun
nhaniyen nhag yermams kirik kwoavahsi-pan ta ye kalabus, kini yamehua
ririsin kirik ramvon. 7Kini narmamo tiksin kasemir ye kalabus meinai
khama tukhauh gavman, kini mishopni narmames tiksin. Iris kirik,
nhagin e Barabas. 8 Kini noma Isrel kimnhaus misom Paelat mamaiyoh-
pon in ma tukror norien yame ramor rerin mirisin yermams kirik ye
kalabus. 9Kini Paelat raiyoh aris ma, “?Naksorkeikei ma jakrisin Yermaru
kape nomo Isrel ua?” 10In ramaiyoh moknaikin meinai in rimnam ta ma
jif pris mina kimisarahu-pan Yesu ye kwermin meinai kasomoakin Yesu
tuk yamai ma narmams fam kisorkeikei In.

11Kini jif pris mine kimnhani mhani-pan tuk kuwhen a mhama
tukhapsh niseighanien kin Yesu ma tukritorhav, morig mo tukseighaan
kin Barabas.” 12Kini Paelat raiyoh-pan min aria mima, “?Marig jakhawor
kwan yame kimis nakamhani ms In Yermaru kape noma Isrel?”

13Kini irio kisokron ehus mhama, “!dsik-hakts in ye nai kamarkwao
kin!”

14 Morig Paelat raiyoh-pan min arie ma, “?Tuk naha? ?Naha norien
yame rimnor rahas?”

Morig irio kisokron ehus pik min mhames, “!dsik-hakts In ye nai
kamarkwao kin!”

15Kini Paelat rimnorkeikei ma tukror rikiria, meighaan kin Barabas
ritorhav ye kalabus. Kini rims tukarkis-arkis Yesu, kikir In kaven kiruk
hakts In ye nai kamarkwao kin.

Mobael mina kasarh iakei ye Yesu
(Mat 27:27-31; Jon 19:2-3)

16 Kini mobael tiksin khakir Yesu mhaven ye nima ehus kape Paelat
kini misokran kin nukwao kape mobael mine ma tukhaua. 17Kini kharah
kot kirik rowhao, romhen kin kot kape yermaru, misarkaoh-pan kin
kimin. Kini mharsh naraus kirik ror nhirin, misor kavovhao kin, romhen
kin kevavhao kape yermaru, mhaukrai-pan ye kapan kapa. 18Kini
masokran kin mamhani mhama, “Ik e yermaru kape noma Isrel. !Kimawa
yakamhasiai Ik!” 19Kini mamhauh kapen kaps kin nai, masarig-owhin,
kini misenimkur ye nimrin mhams kamhasiai In. 20Kini misarh iakei fam
iran, mharshsi-ta min kot swhao mhavoahsi-pan kafan neipan. Mhakir
mhatarhav, mhaven ma tukharuk hakts In ye nai kamarkwao kin.

v 15:5 Aes 53:7; Mak 14:61 v 15:11 Wok 3:13-14

Mobael mina kimnharuk hakts Yesu ye nai kamarkwao kin
(Mat 27:32-44; Luk 23:26-43; Jon 19:17-27)

21Kamhauo ye swatuk, misom yemso Saerin kirik, nhagin e Saemon.

In rim Aleksanda mine Rufas. In ramven apa Jerusalem, kini khani-shu
misarkut kimin ma tukrirah nai kamarkwao kin kape Yesu.* 22Kini iria
mhakir Yesu mhavaon ikin kirik nhagin e Golgota (yame nipran rima,
kwanmhaan kape kerha ira jir).” 23Kini ye kwonmhaan a khavohsi-pan
waen kimi Yesu yame kavit-pon nimar nai kirik kamni kims “mir”.#
Morig Yesu ripah ninimien.

24-25 Rampigpig hano, kimnharuk hakts In ye nai kamarkwao kin. Kini
misowhai kafan neipan masarukin daes tukun, me tukms yame rapita,
kini in raveh kafan.® 26 Kini kirai-pan nagkiarien kirik ye nai kirik ramni
mo kimisam-pan nar has kirik iran mima, “In e Yermaru kape nama
Isrel.” Kini misarkwatarakin-pan ye nai kamarkwao kin. 27Kini mharsh
yemokrah mir kiraru, mharuk hakte min oriu irisir Yesu. Kirik ye matuk,
kirik ye mawor. 28 Moknekin, nagkiarien ye Nokwakwa kape Kughen
ruaus, yame rimo, “Kimoasovheikin In irio noms has mina.”?

29Kini narmams yamo mine kasoriwak ye swatuk kasarh iakei pan
iran. Masswhan-swhan kaparia kaps. Kini mamhani mhama, “!In en!

ITk yermamao kape natmatog-atagien nima ehus kape Kughen mine nor-
minien ye nipig kisisor oma!° 30intah. Ata-ru ye nai kamarkwao kin
meiwaiyu, miveh miragh atuk ik.”

31Kini jif pris mine mine namhajoun mina kasarh min iran. Mamhani-
pon tuk aris mine mhamsa, “In riveh miragh ta narmams khapsaah.
Morig ripah noamhenien tuk nivoeh-miraghien In. 32Rhuve mo Kristo e, In
yermaru kape nomo Isrel, tukreiwaiyu ye nai kamarkwao kin pah kisom,
kini mhani nafrakisien iran.” Kini kwars mir yame kimiruk hakts orisir
Yesu kwarpakwa kimi Yesu.

Yesu rimamhs
(Mat 27:45-56; Luk 23:44-49; Jon 19:28-30)

33 Yerkweiha amo, morig nopignapien rus muvrig apis tanimtana
meriaji tri klok. 34Kini ye tri klok, Yesu rokron ehus mima, “!Elae!
|Elae! ?Lama sabaktani?” Nipran rima, “!Kughen kafak! !Kughen kafak!
?Rhawor nakamapitan kin Yo?”¢

*15:21 Rom 16:13 ¥ 15:22 Nogkiarien e “Golgota” ye nagkiarien kape noma Rom

ramni mo “Kalfari”, nipran rims “kerhas irs jir.” #15:23 Tukms ror kamavit-pen mir ye
waen tuk nini-ochuyen nomomhoyen. 2 15:24 Sam 22:18 P 15:28 Nogkiarien ye v. 28
rikak ye kopi akwas tiksin kape Niutesteman. Keinein ma Mak rimirai ofrakis ue nikam.
©15:29 Sam 22:7; 109:25; Mak 14:58 9 15:34 Yesu ramoni Ol Sam 22:1 ikin e. Nimhayen
kape Yesu rimnor fulfilem ye profesi ye Ol Sam 22.

35Kini narmama tiksin yama mine kasarer aikin misarig nagkiarien ai
mhamp, “Sarig-ru. In ramokran kin Elaeja.” 36 Kini kwan kirik raiyu atkin
mivan mirah niparpar neipan meires ye waen skwahir. Markis-pan ye nai
apomh kirik kini mivohsi-hakts pan kimi Yesu mo tukrinim. Kini mima,
“?Pah kisom-ru mo to Elaeja rus masitu iran ua?”®

37Morig Yesu rara mokran ehus min kini ai kafan neihagien ritarhav.

38 Kafan neihagien ritorhav aikin, kini nokwai nime ehus kape Kughen,
kimiruk hakte neipon kirik yame kimnatapig kin Kwonmhan yame
Romorhaks Mamarhaks pik. Neipon a rahipu niparin kiraru. Rahipu apa
yerpirig agkop meiwaiyu. 39Kini yamehus kape mobael yame ramorer
ipaks tuk Yesu mom nimhayen kape Yesu kini mimo, “Nofrakisien. Kwan
e In Ji Kughen.”

40Kini Meri, pian Magdala, mine Salome, mine Meri nisin kwajikovo
mir nhagriu Jemes mine Joses, karharer isok, irio nipiraovin tiksin
masam In.f 41 Nipig Yesu rimavan Galili, irisir ai karhikwasig kin
In, mirhasitu iran. Kini nipiraovin apnapig mins khapsaah apaikin,
kimnhatorhav-pen Jerusalem iris min mhaua.

Josef yemoa Aramatia riminim Yesu
(Mat 27:57-61; Luk 23:50-56; Jon 19:38-42)

42Nipig a, kamni kima napnapenayen meinai tikoni rikwamer kin nipig
kape Sabat. Ipaks mirh riva, 43 Josef, yema Aramatia kirik, ritarhav-po.
In yermamo kirik kape kaonsel kaparis, yame yermamo kamhasiai in.
Kini in min rawhin narmaruyen kape Kughen mo tukrua. Ramgin pawk,
marig rimnarar mivon mam Paelat, maiyoh in ma tukreighaan kin niprai
Yesu. 44Paelat rimnoarig mo Yesu rimamhs aihuaa amo, rakur pik kin.
Kini mokran kin yamehus kape mobael maiyoh in mima, “?Yesu ruamha
ofrakis ua?”

45Kini yamehuo ai reighan kin. Kini Paelat reighan kin Josef moa
tukrivon mirsh niprai Yesu. 46Kini Josef rivon mirahsi-ohu nipran ye
nai kamarkwao kin, miven mivah nimri neipan huve kirik mus muvrig
nipran kin neipon a. Kini miroh mivon marsahu ye napag kapier kirik
yame kinor huve ta. Kini matapig aswasig kin kapier ehus kirik. 47Ye
nipig a, Meri, pian Magdala, mine Meri nisin Joses, iriu kimawom
kwanmhaan yame rimnarsahu-pan Yesu ikin.

Yesu rimamragh min ye nimhayen
(Mat 28:1-8; Luk 24:1-12; Jon 20:1-10)

16 1Rinamenaiyu, nipig kape Sabat rinamor infamien, Meri, pian
Magdala, mine Salome, mine Meri, nisin Jemes, krhivon mirhiveh

©15:36 Sam 69:21 f15:40 Luk 8:2-3

nimri nimar nai tiksin yame nomiovin rapien huvs. Mirhiven ma tukrhor-
pen ye niprai Yesu. 2Koni rikwamer kin, ye Sande, yenpig-enpig agkap,
krhiven ikin niprai Yesu ramemir ikin. Mirh ririkakun mamhakts, 3karhiven
hana ye swatuk, marhini-pan tuk arisir mirhima, “?Pa tukrasitu irotasir
tuk nasoktayen kin kapier yame kimnhaukrai aswasig pan tuk Yesu?”
4]risir kirhini maknaikin meinai kapier a in rehus pik, marig karhini hana
marharha-pan, mirham ma kinasok ta kin kapier a.

5Karhiven ima ye nopag kapier ai, mirhom pikwarien kirik, kafan kot
ropomh mhawon. Ramkwate ye kwermirisir matuk. Kirhom, kirhakur. 6 Marig
rini-pan tuk arisir mima, “Takrhipsh nirhiginien. Yakirkun mo nakarharhakin
Yesu yemo Nasaret, yame kimiruk hakts ye nai kamarkwao kin. Marig In rirkak
eikin e. Ruimragh ta. Rhusru mirhom. Tamhekin e kimnarahu ikin. 7Takrhiven
mirhini-arhav-pen tuk narmams mine Pita mirhima, ‘In rinokupan ta kin amia
muaven apa Galili. Nakharkun nissmien In aikin, romhen kin yame In ruini-
pre ta tuk amia.” % 8Kini pia misir a krhitorhav, meinai kimirhigin pik, kini
marhatemnimin. Ror pan krhipsh nirhini-asah-panien tuk narmams.”

Yesu rimamragh min, narmams khapsaah kasom In'
(Mat 28:9-10; Jon 20:11-18)

9Yesu rara mimragh min ye Sande yenpig-enpig agkop. Aikin mitorhav-
po tuk Meri, pian Magdala yame Yesu rimnokota nanmin has seven iran
kupan. 10Kini pian ai rivon mem narmamse yame mine kimnomhakwasig
kin Yesu, yame kasorig rahas pik tukun, misasak. Mavsao-pan kin kimi
oria. 11 Marig nipig kimisorig mo Yesu rimimragh min kini Meri min
rimnam, iris khapsh nhanien noafrakisien iran.

12Kini ai, yermama mir kiraru kape Yesu kaweriwak ye swatuk, Yesu
ritorhav-pan tuk oriu. Nipran rukrekin pisin. 13Kini kirarerig miraven mwavsao
kin kimi narmams mins kafan; marig khapsh nhaniyen noafrakisien iran.

Yesu rimatarhav-ps tuk kafan narmams mina
(Mat 28:16-20; Luk 24:36-49; Jon 20:19-23; Wok 1:6-8)

14Kasars mamhaven, narmams leven kape Yesu kasavigin, Yesu
ritorhav-pan min tuk aris; kini magkiar-pan skai kimi ario meinai iris

£ 16:7 Mat 26:32; Mak 14:28 " 16:8 Kopi akwas tiksin kape Niutesteman ye nagkiarien
kape namo Gris kharpin nagkiarien ye ves 8 mhama, “Morig nipiraovin mins ai kimnhaua
misavsao-pan kin kimi Pita mine narmams yamo mine kasomir aikin. Misavsao kin
narimnar yame kwaon ai rimini-pan tuk aris. Kwasig ikin ye narimnar mins a Yesu atuk
ritasrhav-pan tuk aris mivahsi-pan nogkiarien kimi arie ma tukhaterhav misarkurao

ye tanimtana misavsao kin Nogkiarien Huvo kape Kughen. Nogkiarien ai ramni mo
Kughen rirkun niwoh-miraghien narmams mirkun namviviyen narmams kape rerin.”
116:8 Nogkiarien ye v. 9 meriaji 20, rirkak ye kopi akwas tiksin kape Niutesteman. Keinein
mo pa nhagin rimirai.

khapsh nishatatoyen iran. Kini kaparhia kapas riskai pik. In rimnoagkiar
skai pan tuk arie meinai khapah min nhaniyen noafrakisien ye nogkiarien
kape narmamas mina tiksin yame kimisom In, mamhani-arhav ma
rimimragh min./ 15Kini rini-pan tuk kafan narmamos mins mimo,
“Taksokeikei mhaveon misarkurao ye tanimtane mhani-srhav nogkiarien
huvs kape Kughen.* 16 Yermamo yame rhatoto irak, kini mor baptaes,
Kughen tukrivohsi-pan nimraghien rerin kimin. Marig yermama yame
ripah niniyen nafrakisien irak, Kughen tukrini ma tukrivohsi-pan
narpinien kimin ms tukrivon apa ye nap ehus.! 17Kini narmams yama
mine kishatoto irak, Kughen tukror nimtatien tiksin ye nimraghien
kaporia. Tukharkun nisokotayen nanmin has ye narmams ye nhagik;
mharkun min niniyen nogkiarien pisin pisin;™ 18 mharkun nirshyen snek,
moarig snek to ripah nasien orio; mharkun ninimien kakons, marig to
khapsh nhamhayen kin; mharkun narshu-panien kwermiris ye narmama
yama mine kamambhao, kini tuksasanin.”®

19Yesu Yermaru ramagkiar infamien, Kughen riveh In mhakts miven
ye rao ye neai. Taktokun ai, In ramkwaota ye kwermi Kughen matuk.®
20Kini narmamso kafan kimnhatorhav misavsao kin Nagkiarien Huva
ikin mina fam. Kini In ramasitu iraria. Kini mamor nimtatien ripsaah ye
nimraghien kaporia ma narmams tukhani nafrakisien iran.?

